
* خالید خەیاتی مامۆســـتای زانستی سیاسییە 

“ئێتنیســـیتی”دا هەیە.  بواری  لە  و دوکتۆرای 
بە شـــێوەیەکی ســـەرەکی  توێژینەوەکانـــی 
تیشـــک دەخەنە سەر دیاســـپۆرا، پەیوەندییە 
نێونەتەوەیییـــەکان و چەمکی شـــارۆمەندانی 
 ،)transborder citizenship( سنوورپەڕ 
ڕۆژاوا  ئورووپـــای  لە  دانیشـــتووانی کورد  کە 
تەوەری  ســـوید  و  فەڕەنســـا  بەتایبەتـــی  و 

توێژینەوانەن.  ئەم  ســـەرەکیی 
دیپلۆمـــی  خالیـــد  دوکتـــۆر  هەروەهـــا 
لێکۆڵینـــەوەی پێشـــکەوتوو )DEA(ی لـــە 
زانســـتی سیاســـی لە بواری جیهانی عەرەب 
و ئیسلام لە ئەنســـتیتۆی دی ئیتود پۆلیتیک 
لـــە   )Institut d’Études Politiques(
شـــاری ئاکس ئەن پرۆڤانس لە فەڕەنســـا لە 

ســـاڵی ١٩٩٨ وەدەســـت هێناوە. 
خەیاتی ئێســـتا پلەی مامۆســـتایەتیی بەرزی 
لە بەشـــی بەڕێوەبردن و ئەندازیاری و بەشـــی 
لە  لینشـــۆپینگ  زانکۆی  سیاســـیی  زانستی 
ســـوید هەیە. ناوبـــراو کۆرســـی تایبەتی لە 
ســـەر ڕۆژهەڵاتی نێوەڕاســـت دامەزراندووە و 
بە گشـــتی لە بەشـــەکانی تیۆریی سیاسی و 
پەیوەندیـــی نێونەتەوەیی وانـــە دەڵێتەوە. هەر 
نووسینی  خەریکی  لێکۆڵینەوە  وەکوو  ئێســـتا، 
ئێران. بابەتێکە لە ســـەر داهاتـــووی ڕژێمی 

سەرەتا
ڕابردوودا، چەمکگەلی وەکوو  لە چەند ســـاڵی 
حاکمییەتی سیاســـی، ســـەروەریی سیاسی و 
سەربەخۆیی  نەتەوەیی،  ســـەروەریی  حقووقی، 
و دەوڵەتـــی نەتەوەیی لە نێو توێژی سیاســـی 
و نوخبەی ڕۆشـــنبیری کورد، بـــە تایبەت لە 
لە  بیرمەندانـــی ڕۆژهەڵاتی کوردســـتاندا  نێو 
گەشەکردن و پەرەســـەندنی بەردەوامدا بوون. 
بـــە وردبوونەوەیەکی ســـەرەتایی دەکرێت ئەو 

چالاکییـــە هزرییە و ئەم ڕەوتی پەرەســـەندنە 
کـــە ڕەنگدانەوە و دەنگدانـــەوەی بەرچاوی لە 
تـــۆڕە کۆمەڵایەتییەکاندا لـــێ کەوتۆتەوە، بە 

ببەستینەوە: گرینگەوە  ئامانجی  ســـێ 
لـە  کـورد  هزرپەروەرانـی  ئامانجـی  یەکـەم:   
بەرجەسـتەکردنەوەی چەمکی سەروەریی سیاسی/
نەتەوەیی دەسـتەبەرکردنی ئالترناتیڤێکی تیۆریکە 
کـە بتوانێـت هەم وەکـوو گوتارێکی ئابسـتراکت و 
هـەم وەکوو مودێلێکـی بەرهەمهێنەر بۆ پڕاکتیکی 
دیـاردەی  بەرانبـەر  لـە  نەتەوەیـی  و  سیاسـی 
کۆڵۆمێنتالیـزم١  و پرۆژەی کۆڵۆنیالـدا کە دەوڵەتە 
سەردەسـتەکان بـە سـەر کوردیانـدا سـەپاندووە، 
ڕۆڵـی ئانتیتێـزی ڕزگاڕیـدەر بگێڕێـت. ئامانجـی 
دووهـەم بەرپەرچدانـەوەی کـۆی ئـەم ئاڵترناتیڤـە 
نەریتییە مێژوویی و سیاسییانەن کە لە فۆڕمگەلی 
کۆنفێدڕالیزمـی  فیدیڕالیـزم،  ئۆتۆنۆمـی،  وەکـوو 
ناناوەنـدی/ گـەلان،  برایەتـی  دیمۆکڕاتیـک، 
بەشداری/موشـارکەتی  تەنانـەت  و  لامەرکـەزی 
ڕێفۆڕمیسـتی کـە بە هـۆی ئەوەی لە بیسـت یان 
سـی سـاڵی ڕابـردوودا لای سـەرەوەی ئاجێنـدای 
حیزبی و سیاسـیی کوردیان لەدەسـتدا بووە، نەك 
هـەر نەیانتوانیـوە بـە هـۆی خۆڕزگارنەکردنیان لە 
ئاجێنـدا و ئاکتی سیاسـیی نەتەوە باڵادەسـتەکان 
لەپێنـاو  بەهێـز  گوتاریـی  بنەمایەکـی  ببنـە 
دەسنیشـانکردنی ئاسۆیەکدا بۆ چارەسەری، بەڵكوو 
بـە هەمـان هـۆکار ڕاسـتەوخۆ و ناڕاسـتەوخۆ لـە 
بەرهەمهێنانـەوەی دیاردەی پـەروەردە و ڕاهێنانی 
کۆڵۆمێنتالیزمـدا بەشـدارن. ئامانجـی سـێهەم کە 
خۆی لە ڕاسـتیدا پێشمەرجی ئامانجەکانی یەکەم 
و دووهەمـە، بەئاجێنداییکـردن و مسـۆگەرکردنی 
گوتـاری دابڕانـە لە ئۆنتۆلۆژیی ئێرانی و مەعریفەی 
بالادەسـتی ئێرانشـار؛ مەعریفەیەک کە هێشتنەوە 
و پاراسـتنی هاوكێشەی کۆڵۆنیالیستی لە بەرانبەر 
کـوردان و بـەم پێیەش توانەوە و ئاسـیمیلەکردنی 
کـۆی شوناسـی کـورد بـە ئامانـج دەگرێـت. ئـەم 
مەعریفـە باڵادەسـتە لـە فۆڕمـی ڕادیکاڵـی خۆیدا 
لە دەسـتبردن بۆ کەرەسـتەی شەڕ و بەکارهێنانی 
هێـزی ڕەق لـە بەرانبـەر کوردانـدا هیـچ دوودڵـی 

نانوێنێـت. لـە کاتێکـدا لە فۆڕمـی خـاوی خۆیدا، 
وکـوو  ئێرانیبـوون  و  کوردبـوون  دەدات  حـەول 
پرۆژەیەکـی  و  لەیەکدانەبـڕاو  چارەنووسـێکی 
سیاسـیی یەکانگیـر پێناسـە بـکات کـە ئاسـۆی 
چارەسـەرییەکەی لـە پێکهێنانی ئۆپۆزیسـیۆنێکی 
کۆمەڵێـک  فۆرمپێدانـی  و  ئێرانـی”  “هاوبەشـی 
بـۆ  کـە  دەبینێـت  پەیوەندیـداردا  پڵاتفۆڕمـی 
نموونـە لە چوارچێـوەی بوارگەلێکـی وەکوو مافی 
مرۆڤ، یەکسـانیی جێندێـری، خەباتی چینایەتی، 
دیمۆکڕاسی، دەسـتەڵاتی یاسا، مافی شارومەندیی 
یەکسـان و لامەرکەزیی ئوسـتانیدا دەتوانن خۆیان 

بکەنەوە. بەرجەسـتە 
بلاکســـتۆن  ویلیام  ئینگلیســـی  یاساناســـی 
کە   )William Blackstone 1723-17802(
یەک لەو یاساناســـانەیە کە لـــە ڕوانگەیەکی 
مۆدێڕنـــی دەوڵەت-تەوەرانـــەوە ســـەروەری 
تاوتـــوێ و ڕاڤـــە دەكات و، پێـــی وایە کە 
ســـەروەری بریتییـــە لـــە دەســـتەڵات یان 
ئۆتۆریتەیەکـــی هەرەبـــاڵا، کۆنترۆڵنەکـــراو و 
ڕەهـــا کە لـــە هەیبەتی ســـەروەردا، چ وەک 
شـــەخش، پادشا و ســـەرۆک یان لە فۆڕمێکی 
دامەزراوەیـــی وەکوو دەوڵەتـــدا خۆ دەنوێنێت. 
ئەم شێوەتێگەیشـــتنە کە ســـەروەری وەکوو 
نیشـــانەیەک لە دەســـتەڵاتی ڕەها دەبینێت، 
ماکس  ئاڵمانی  ناســـراوی  کۆمەڵناسی  لە لای 
بـــە   )Max Weber 1864-19203(وێبـــر
واتەی دەوڵەتی مودێڕن دێـــت، کە لە هەموو 
)نەرێتی،  ئەزموونکراوی خۆێـــدا  فۆڕمەکانـــی 
ڕەوتی  لـــە  دامەزراوەیـــی(  و  کاریزماتیـــک 
داســـەپاندن و زاڵکردنی دەســـتەڵاتی سیاسی 
و حقووقیی خۆیدا بە ســـەر ســـووژەکانی نێو 
خاکێکـــی دیاریکراو، تەنیـــا ئۆتۆڕیتەیەکە کە 
ژێر  خســـتۆتە  زەبروزەنگی  بەکارهێنانی  مافی 
پاوانـــی خۆیەوە. لـــە فۆڕمـــی دامەزراوەیی و 
دیموکڕاتیکـــی دەوڵەتداریدا کـــە بە دەوڵەتی 
یاســـاش ناســـراوە، ئەم پاوانە و “تاکەمافە” بە 
دامەزراوەیی  میکانیزمـــی  کۆمەڵیـــک  ڕێگای 
تایبەت و شـــێوازگەلی توندوتیژیی ناڕاستەوخۆ 

مســـۆگەر دەســـتەبەر دەکرێت. لـــە کاتێکدا 
ئەم پاوانە لـــە فۆڕمی نەریتـــی دەوڵەتداریدا، 
وەکوو زەبروزەنگی ڕاســـتەوخۆی جەســـتەیی 

خـــۆ دەنوێنێت. 

سەورەریی نێوخۆیی و سەروەریی دەرەکی 
)یاسای نێونەتەوەیی(: پێناسەی چەمک 

لە ســـەرەتای ئەم بەشـــەدا پێویســـتە ئاماژە 
بکرێـــت کە ئامانجـــی ئەم نووســـراوەیە ئەوە 
نییـــە ســـەرجەم ئـــەو دەقـــە ئاکادیمییانە 
تێـــك هەڵكێشـــێت، کە ســـەرەڕای ژمارەی 
زۆر و هاوڕایـــی و تەبابوونیـــان لـــە ســـەر 
ســـەروەری  چەمکی  گشـــتییەکانی  بنەمـــا 
لە  پێداگـــرن  هـــاوکات   ،)Sovereignty(
ســـەر هێندێـــک جیـــاوازی یـــان ناکۆکیی 
وردەکارییانـــەی پەیوەندیدیـــدار بـــە لایەنی 
سیاســـی، حقووقـــی یـــان مێژوویـــی ئەم 
ئـــەم بابەتە. ئامـــاژەی ئەم نووســـراوەیە بەم 
لەم چوارچێوە ســـنووردارەدا  تەنیا  جیاوازییانە 
بۆ  دەبێت کـــە فۆنکســـیۆنی ڕاســـتەوخۆی 
ئـــەم باســـە هەیە. لـــە پەیوەنـــدی لەگەڵ 
هەروەها  و  ســـەروەری  پێناسەکردنی چەمکی 
جیاوازییەکـــی  چەنـــد  دەستنیشـــانکردنی 
نێـــوان بیرمەندانـــی ئـــەم بـــوارە، دەتوانین 
بواری  کەســـایەتیی  بـــە  ئاماژە  نموونـــە  بۆ 
 John( فەلســـەفەی حقووقی جۆن ئۆســـتین
لە  کـــە  بکەیـــن   )Austin 1790-18594

و  پێناسەکردنی خۆیدا، ســـەرەڕای سەلماندن 
دانپێدانانـــی کە ســـەروەری چەمکێکی تەواو 
یاســـایی/حقووقییە، بەڵام دیســـانیش ڕێگا بە 
کۆمەڵایەتی  زانســـتی  مۆڕاڵ،  وەکوو  بوارگەلی 
و زانســـتی سیاســـیش دەدات کە لە پڕۆسەی 
دەستنیشـــانکردنی  و  پێناســـە  گەڵاڵەکردنی 
ناوئاخنی ئـــەم چەمکەدا بەشـــدار بن و ڕۆڵ 
ئۆســـتین  ڕوونە.  هۆکارەکە  بۆچـــی؟  بگێڕن. 
لە ســـەردەمێکدا دەژیا کە بـــە هۆی هەژاری 
و پەریشـــانیی مـــرۆڤ، هەبوونـــی جیاوازیی 
سیســـتەمی  کۆمەڵایەتی،  و  چینایەتی  قووڵی 

مۆڕاڵیی مەســـیحییەت تووشـــی داڕمان ببوو، 
هـــەر بەم هـــۆکارەش بیرمەندانی ســـەردەم 
بـــە دوای مۆڕاڵێکـــی جێگـــرەوەدا دەگەڕان 
کـــە خۆشـــیان بەرهەمهێنەری بـــوون. ئەم 
فەیلەســـووفەش وەکـــوو زۆرێکـــی دیکە لە 
لەو  چاو  نەیدەتوانـــی  ســـەردەم،  بیرمەندانی 
هەموو  کە  بپۆشـــێت  بێدادگەرییە  هەمـــووە 
کەلێن و کولێنی کۆمەڵگـــەی تەنیبوو. لێرەدا، 
یۆتیلیتاریزم  فەلســـەفی  بیرۆکەی  کاریگەریی 
کەمکردنەوەی  ئامانجی  کـــە   )Utilitarism(
ڕێژەی هـــەژاری و ئەهوەنکردنـــەوەی ئازاری 
مرۆڤ بوو، بـــە ڕوونی بە ســـەر بیرۆکەکانی 
پێچەوانەدا،  حاڵەتـــی  لە  دیارە.  ئۆســـتینەوە 
)ئوتریشـــی/مەجاری  مافناسی  فەیلەســـووفی 
جـــاران و چێکـــی دواتر( هانس کێڵســـێن 
)Hans Kelsen 1881-19735( هەیـــە کە 
لـــە خوێندنەوەی خۆیدا، چەمکی ســـەروەری 
لە هەر چەشـــنە کارتێکەرییەکـــی بوارەکانی 
دیکەی هزری و زانســـتی وەکوو سیاســـەت، 
ئایدۆلـــۆژی، مـــۆڕاڵ و کۆمەڵناســـی بە دوور 
ڕادەگرێـــت. ئامانجـــی کێڵســـێن ئەوەیە کە 
پێناســـەیەکی تەواو حقووقی پێشکەشی ئێمە 
ئەوە  لەســـەر  بیرمەند  بەڵام هـــەردوو  بکات. 
کۆکـــن کە ســـەروەی لـــە ڕووی واقیعییەوە 
وەکـــوو دیاردەیەکـــی سیاســـی و حقووقی 
 )٢( و هەم  نێوخۆیی  فۆنکســـیۆنێکی  هەم)١( 

هەیە.  دەرەکیی  کارکردێکـــی 
لە ئاســـتی نێوخۆیی، ســـەروەری بریتییە لە 
هەبوونـــی پۆلیتی )Polity( یـــان یەکەیەکی 
یان  بێت  )مۆنـــارک  سیاســـی و حقووقـــی 
هەرەبەرزی  ئاســـتی  لـــە  کـــە  دەوڵـــەت( 
دامەزراوەییـــدا مومارســـەی دەســـتەڵات لە 
کۆتایی  ئامانجی  دەکات.  ڕەهـــادا  فۆڕمێکـــی 
ئەمەش دەســـتەبەرکردن یان ســـەروەرکردنی 
یاســـایە لـــە نێـــو جوگرافیـــا و لە ســـەر 
ئەوەی  بێ  تایبـــەت،  دیاریکـــراوی  خاکێکی 
ئـــەم دەســـتەڵاتە ڕەهایـــە لـــە بەرانبـــەر 
هیـــچ ئۆتۆریتەیەکـــی دامەزراوەیـــی دیکەدا 

وەڵامدەرەوە بێت. هەر دیســـانیش لە ئاســـتی 
نێوخۆییدا، ســـەروەری لە هەمـــوو فۆڕمێکی 
ئاماژە  وێبرییەکەی(  واتـــەی  )بە  دەوڵەتداریدا 
بە زاڵبوونی ئۆتۆریتەیەکی بێســـنوور و خاوەن 
مەشـــرووعییەتە کـــە چ لـــە هەیبەتی تاک، 
جەســـتە یان دامەزراوەییدا بە سەر ئەندامانی 
مومارســـەی  دیاریکـــراودا  کۆمەڵگەیەکـــی 
دەســـتەڵات دەکات. لـــە ئاســـتی دەرەکیدا، 
ســـەروەری ئاماژە بە ئەســـڵێک دەکات کە بە 
Le princ� )پڕەنسیپی یەکســـانیی حقووقی 
ipe de l’égalité juridique( ناســـراوە ، 
کە فۆنکســـیۆنەکەی ڕاگرتنی باڵانســـی هێز و 
پاراستنی  بۆ  یاســـاییە  میکانیزمی  دۆزینەوەی 
لە  نەتەوەیەکی ســـەروەر کە  مافـــی هـــەر 
کۆنتێکستی  لە  و  نێودەوڵەتی  یاســـای  ئاستی 
ئیعتیڕافی  ناســـراوە و  نیونەتەوەییدا  سیاسەتی 
پـــێ کـــراوە. واتـــەی ئـــەم پڕەنســـیپە بە 
زمانێکی ســـاکار بریتییە لـــەوەی کە تەنانەت 
وڵاتانـــی بچـــووک و لاوازیـــش دەتوانن لە 
خاوەن  نێودەوڵەتیـــدا  پەیوەندیـــی  ئاســـتی 
بتوانن  بن، هەتـــا  مەشـــرووعییەتی حقووقی 
بەرژەوەندیی سیاســـی، ســـەربازی، ئابووری و 
شوناســـی خۆیان بپارێزن و لە ســـاتەوەختی 
ئەســـتەمدا نەكەونە بەر هەرەشـــەی پەلامار و 
گوێرەی  بـــە  بەهێزتر.  وڵاتانی  داگیركاریـــی 
هانـــس کێڵســـێن، فۆنکســـیۆنی نێوخۆیی و 
دەرەکیی ســـەروەری، پەیوەندیی ڕاستەوخۆ و 
دەڵێت،  کێڵســـێن  هەیە.  پێکەوە  ئۆڕگانیکیان 
دەســـتوور یان یاســـای بنەڕەتیـــی وڵاتێکی 
ســـەروەر و هێندێـــک جارانیـــش ئاکتـــی 
وەکـــوو  هەڵبژاردنی  نێوخۆیـــی  حقووقیـــی 
گشـــتی و ڕێفڕاندۆم دەتوانن لـــە پەیوەندی 
لەگـــەڵ نۆڕمەکانی ســـەروەری و بە تایبەت 
دەســـتبەرکردنی مەشـــڕووعییەت و هۆکاری 
دەوڵەتـــی   )Raison d’être( هەبوونـــی 
ســـەروەر لە ســـەر گۆڕەپانـــی نێودەوڵەتیدا 
چونکە  هەبێـــت،  ڕاســـتەوخۆیان  کاریگەریی 
ئەم ئاکتە سیاســـی و حقووقییانـــە نەتەوەی 

ســـەروەر لە پەیوەنـــدی لەگـــەڵ داخوازیی 
چوارچێوەی  لە  یەکســـان  و  هاوشـــان  مافی 
یاســـای نێودەوڵەتیدا دەکاتە خـــاوەن دەنگ 
و، پێگەی حقووقی بەهێـــز دەکات. دیارەدەی 
ئـــەوەی کە هێندێـــک جـــار ژمارەیەک لەم 
نەتەوانـــەی کـــە بـــە نەتـــەوەی بێدەوڵەت 
ناســـراوان، بـــە مەبەســـتی خۆیـــان لـــە 
گیرخواردوویـــی و مانـــەوە لـــە چوارچێوەی 
دیکە  باڵادەســـتی  دەوڵەت/نەتەوەی  هێندێک 
ڕزگار بکـــەن، پەنا بۆ دەنگـــدان و ڕێفڕاندۆم 
دەبەن )نموونـــەی کاتاڵۆنەکان لە ئیســـپانیا، 
لە  لـــە عێڕاق، ســـکۆتلەندییەکان  کوردەکان 
دەکرێت  کانـــادا(  لە  کێبەکەکان  و  بریتانیـــا 
لە هەر لە ژێر ڕۆشـــنایی ئەم تێگەیشـــتنەی 

بدرێنەوە. لێک  کێلســـێنی 

ئامانج و سنووری باسەکە 
ڕابگەیەندرێت کە  پێویســـتە ســـەرەتا  لێرەدا 
نییە کە  ئـــەوە  نووســـراوەیە  ئـــەم  ئامانجی 
بکەوێتـــە هەڵســـەنگاندنی وردەکارییەکانـــی 
ڕووی  لـــە  کە  سیاســـییانەی  مودێلـــە  ئەم 
مێژووییـــەوە لە نێـــو بزووتنەوەی سیاســـیی 
کوردســـتانیدا باو بوون و کـــە لەگەڵ چەمکی 
ســـەروەری ناتەبـــان یان ناکۆکـــی ڕێژەییان 
هەیـــە. بۆ نموونە هـــەر وەک لە ســـەرەتادا 
مودێلگەلی  لێـــرەدا  کـــرا،  پـــێ  ئامـــاژەی 
وەکـــوو ئۆتۆنۆمی، فێدڕالیـــزم، کۆنفێدڕالیزمی 
تەنانەت  و  گـــەلان  برایەتیی  دیمۆکڕاتیـــک، 
بەشداری/موشـــارکەتی ڕێفۆڕمیســـتی ناکەونە 
بـــەر بـــاس و لێکۆڵینەوە. ئەوەیـــش نەک بە 
هۆی ئەوەی کـــە هێندێك لەوانـــە لە ڕووی 
تیۆریکەوە لاوازن و بەم پێیەش شـــرۆڤەهەڵگر 
نیـــن، بەڵكـــوو لـــە بـــەر ئـــەوەی لەگەڵ 
ئامانجی ســـەرەکیی باســـەکە کـــە بریتییە 
لـــە ئاوڕدانەوەیـــەک لە پێگەی ســـەرەوەی 
لە مێـــژووی تیۆریـــی سیاســـیدا و هەروەها 
چەمکە  ئـــەم  پەیوەندیی  لە  لێکدانەوەیـــەک 
لەگـــەڵ دیـــاردەی شـــارومەندی و دەوڵەت، 

ناگونجێـــت. ئـــەم مودێلانە تەنیـــا هەتا ئەم 
جێگایـــە ئاماژەیان پێ دەکرێـــت کە لەگەڵ 
ئامانجـــی ســـەرەکیی ئەم دەقـــە بگونجێن. 
شـــایانی باســـە بگوترێت کـــە هەروەها ئەم 
پێناســـە جۆربەجۆرانەی کە لە ســـەر چەمکی 
ســـەروەری لـــە بەردەســـتدان و گەلێـــک 
جۆربەجۆر  ســـەردێڕگەلی  وەکـــوو  جـــاران 
خۆیـــان بەرجەســـتە دەکەنەوە، بـــۆ نموونە، 
نەتەوەیی،  ســـەروەریی سیاسی، ســـەروەریی 
نیشتمانی و  سەروەریی حقووقی، ســـەروەریی 
ئەم  تیشـــکی هەڵســـەنگاندنی  بە  ناکەونە   ...
دەقـــە. دەسنیشـــانکردنی ئەوەی کـــە بڕیار 
بدرێـــت کام یەک لەو دەســـتەواژانە بۆ دۆزی 
کـــورد گونجاوترن، یـــان ئەوەی لـــە ڕووی 
ئیتیمۆلۆژیکی و ســـێمانتیکی کام ســـەردێڕ 
لە بەســـتێنی تیۆری و پڕاكتیکـــدا هەڵگری 
ناكەونە  کەمتـــر،  یـــان  زیاتـــرە  بایەخـــی 
هەنگاوێکی  نووســـراوەیە.  ئـــەم  چوارچێوەی 
لەم چەشـــنە دەتوانێت چەند ڕیسکی هەبێت 
دەرکەوتنیان  زەروورەتـــی  قۆناغـــەدا  لەم  کە 
لـــەم ڕیســـکانە ئەوەیە کە  نییـــە. یـــەک 
ئـــەم نووســـراوەیە لە گۆڕەپانی ڕۆشـــنبیریی 
کوردیـــدا ببێتە هـــۆکار یـــان ماتریالێک بۆ 
ئانالیـــزی گوتاری، لێکدانەوەی دەقناســـانە و 
پێکهاتەشکێنانەی  و  هەڵوەشێنەرەوانە  میتۆدی 
Jacques Derrida 1930-( دریدایـــی 
2004(، یان بە شـــێوەیەکی گشـــتی ببێتە 
پۆستمۆدێڕنیستی  شـــرۆڤەکاریی  بۆ  مادەیەک 
کـــە بـــۆ نموونـــە ئامانجـــی هەنگاوێکـــی 
دەسنیشانکردن  چەشـــنە  لەم  شرۆڤەکارانەی 
نیشـــانە،  ئاماژە،  دۆزینـــەوەی کۆمەڵێک  یان 
کەلێـــن و چـــڕژ و پەیامـــی شـــاراوەی ناو 
دەقەکـــە بێت کە لە ئاکامدا باســـەکە بە لای 
ڕابکێشـــێت.  بێئەنجام  و  نەزۆک  پۆلیمیکێکی 
هـــەر بۆیەش مەبەســـتی ئەم دەقـــە بە هیچ 
شـــێویەک ئەوە نییـــە کە ببێتـــە هۆکارێکی 
نـــوێ بۆ بەشـــداری لە پۆلیمیکـــی نەریتیی 
نێوخۆیـــی کە پشـــت بە بنەمـــا تیۆرییەکان 

و میتۆدگەلی پۆستمۆدێڕنیســـتی ببەســـتێت 
چونکـــە ئـــەو شـــێوە مەناقشـــەیە هـــەم 
ڕووخێنـــەر، هەم دژەپێکهاتـــە و دژەپڕاكتیک 
و هـــەم نەزۆکـــە و لـــە کۆتاییـــدا زیان بە 
بەڵام  دەگەیەنێت.  کوردی  سیاســـیی  خەباتی 
لە هەمان کاتدا ئەم نووســـراوەیە پێشـــوازی 
لـــە هـــەر هەنگاوێکی پێکهێنـــەر دەکات کە 
بتوانێـــت، بە ڕێـــگای کەڵکوەرگرتن لە تیۆری 
سیاســـی، هەڵە و کەموکورتییەکانی ڕاســـت 
کاتەوە، بـــەم پێیەش باســـەکانی پەیوەندیدار 
بـــە چەمکی ســـەروەری دەوڵەمەنـــد بکات. 
هـــەر بـــەو هیوایەش، لـــەم نووســـراوەیەدا 
بەبێ  ئەگەر  )تەنانـــەت  ســـەروەری  چەمکی 
بەکار  پاشـــگر  یان  پێشـــگر  دەســـتەواژەی 
بێـــت(، هەڵگـــری واتەیەکـــی نەتەوەیـــی، 
دامەزراوەیـــی، حقووقـــی و سیاســـییە و لە 
ســـەر ئـــەو ڕێچکەیـــەش حـــەول دەدرێت 
کـــە هەم پێشـــینەی مێژوویی ئـــەم چەمکە 
کە  شـــێوەیەک  )بە  سیاســـیدا  تیـــۆری  لە 
و هەم  دابێـــت(  نووســـینەکە  مەجالـــی  لە 
دەســـتەواژەیە  لەم  ســـەرەتایی  پێناسەیەکی 
بخرێتـــە بەردەســـتی خوێنەری کـــورد. لەم 
پێنـــاوەدا، ئەم نووســـراوەیە، وەک ئاماژەی پێ 
کـــرا، ئاوڕێکی کورت لە چەمکی ســـەروەری 
لـــە مێـــژووی تیـــۆری سیاســـیدا دەداتەوە 
باشـــتر،  تێگەیشـــتنی  مەبەســـتی  بە  هەتا 
بە چەمکی سەروەری  پەیوەندیدار  باســـەکانی 
و هۆکارەکانـــی زەروورەتـــی ســـەروەری لە 
کۆنتێکســـتێکی مێژوویی و سیاسیی تایبەتدا، 
بەم شـــێوەیەی کـــە لە دەقەکانـــی تیۆری و 
فەلســـەفی ڕابردوو، بۆ نموونـــە ئەوانی یۆنانی 
شارستانییەتی  ســـەردەمی  بیرۆکەکانی  کۆن، 
ئیســـلامی و پەیمانی کۆمەڵایەتیـــدا ئاماژەی 
پێ کـــراوە، بخرێتـــە بەرباس. لـــە هەنگاوی 
دووهەمدا، حەول دەدرێت کە بە پشتبەســـتن 
پەیوەندیدار  هاوچەرخی  سیاســـیی  تیۆری  بە 
بە دیاردەی شـــارومەندی و شـــارومەندبوون 
لە  و دەوڵـــەت، خوێندنەوەیەکی ســـەرەتایی 

چەمکـــی ســـەروەری )سیاســـی، حقووقی و 
نەتەوەیی( پێشـــکەش بکرێت. لـــە کۆتاییدا، 
دۆزی کـــورد هەم وەکـــوو دۆزی نەتەوەیەکی 
بـــێ دەوڵەت، بەڵام زیاتر وەکـــوو دۆزی تاکی 
لەگەڵ  پەیوەنـــدی  لە  دەوڵـــەت  بێ  کوردی 
چەمکی ســـەروەریدا بەرجەســـتە دەکرێتەوە.

سەروەری لە مێژووی فەلسەفەی سیاسیدا 
لـــە   )Plato 428/348 B.C6( ئەفلاتـــوون 
ســـەردەمێکدا دەژیـــا کە بە گوێـــرەی وی 
و  سیاســـی  دەســـتەڵاتداریی  سیســـتەمی 
چوارچێوەکانـــی مؤڕاڵی گشـــتیی کۆمەڵگەی 
ئاتێـــن و بناغەکانـــی ئەم شارســـتانییەتە لە 
هەمـــوو لایەکـــەوە تووشـــی قەیـــران ببوو. 
دیاردەگەلـــی وەکوو هێرشـــی دەرەکی )ئاماژە 
بە پرشـــییەکان( و لێکەوتە کارەســـاتبارەکانی 
و  بەرژەوەندیخـــوازی  هێرشـــانە،  ئـــەم 
قازانجپەرەســـتیی تویژی بازرگان، پەرەسەندنی 
کـــۆچ و هەبوونی ژمارەیەکـــی زۆری بیانی و 
هەبوونی  کێشـــەخوڵقێنتر  ئەوانەش  هەموو  لە 
گەندەڵییەکـــی سیســـتەماتیک لـــە ســـەر 
بنەمـــای پەیوەندیی بنەماڵەیـــی و خزمایەتی 
)Nepotism( کە سەرانســـەری جومگەکانی 
ئیـــداری و بەڕێوبەرایەتیی وڵاتـــی داگرتبوو، 
هەوەهـــا لـــە تەنیشـــت ئەمانـــەوە مەرگی 
واتە  فەیلەســـووفەكەی  مامۆســـتای  تڕاژیکی 
دەرهاویشـــتەی  خۆیـــدا  لە  کە  ســـوقڕات، 
 Dysfunctional( دۆخی دەوڵەتـــی ئیفلیج
ئەو  ســـەر  هێنابووە  ئەفلاتوونی  بوو،   )State
بـــاوەڕە کە ئەگەر بێت و مودێلێکی سیاســـیی 
جێگرەوە بە سیســـتەمێکی مۆڕاڵی و فەزیلەتی 
پایـــەدارەوە ) Cardinal Vertues( نەیەتە 
ئـــاراوە، ئەوە شارســـتانییەتی یۆنانـــی ئاتێنە 
کـــە ســـەروەریی خۆی لە دەســـت دەدات و 
دەبێت بۆ هەمیشـــە دەســـتی لێ بشـــۆی. 
لـــە مودێلـــی جێگـــرەوەی ئەفلاتوونیدا کە 
دروســـتکردنی خەونەشـــار یان مەدینەیەکی 
فازیلـــەی )Virtuous Polis( دادپەروەر بە 

کە  فەیلەســـووفەکانن  ئەوە  دەگرێـــت،  ئامانج 
دەبێت بـــە هۆی بلیمەتـــی و پیتۆڵیی خۆیان 
واقیعییەكان،  ڕاڤـــەی  و  بەهرەی خوێندنەوە  و 
دەســـتەڵاتی سیاســـی و ئیداریـــی وڵات بە 
دەســـتەوە بگرن. ئـــەم فەیلەســـووفانە کە لە 
ڕووی زاوزێ و لـــە ئاکامی زەماوەندی بەکۆمەڵ 
هاتوونەتە ســـەر دنیا، بـــە دوای تێپەڕکردنی 
پڕۆســـەیەکی بارهێنان و پەروەردەیی هزری و 
جەســـتەیی دەیان ســـاڵە، کاتێک کە ئامادەی 
و  ئەرکەکانـــی سیاســـی  بەدەســـتەوەگرتنی 
ئیـــداری دەبـــن، چونکە نە باوکیـــان هەیە و 
نە برا، نـــە تەنیا نابنە ســـەرچاوەی گەندەڵیی 
وڵاتدا،  سیاســـیی  سیســـتەمی  لە  خزمایەتی 
بەڵكـــوو هـــەر ئەوانیش دەبنـــە دامەزرێنەری 
ســـەروەرییەکی دادپەروەرانـــە کـــە لەوێـــدا 
مۆدێلـــی ڕێکخراوەیـــی دەوڵەت کە لە ســـەر 
 ،)Visdom( بیرمەنـــدی  توخمـــی  ســـێ 
Dis-( و دیســـیپلین )Courage )ئازایەتی 
ciplin( دامەزراوە و سیاســـەت لە ساتوسەودا 
و معاملـــە )Nomos( ڕا دەکاتە سروشـــت 
)Physis(، لە نموونەی خۆی شـــارومەندێکی 
دادپەروەر بەرهـــەم دێنێتەوە کـــە لە ئاكامی 
ڕاپەڕاندنـــی ئەرکی ڕۆژانـــە و ملکەچبوونی لە 
بەرانبەر ســـەروەیی وڵات و دەستەڵاتدارییەتی 
بە  شارســـتانییەتەكەی  و  خـــۆی  سیاســـی، 

دەهێڵێتەوە.  زیندوویـــی 
فۆڕمـــی  و  فازیلـــە(  خەونەشـــار)مەدینەی 
Aris-( ودەســـتەڵاتداریی سیاسیی ئەرەســـتو
ڕێگا  هەرچەنـــد   )toteles 384-322 B.C7

بە کۆیلـــە و ژنان نـــادات کە لە پڕۆســـەی 
سیاســـەتدا بەشـــداری بکەن، بەڵام دیسانیش 
بەرینترە.  و  باڵكێشـــتر  ئەفلاتـــوون  لـــەوەی 
وەکوو  مـــرۆڤ  ئەرەســـتووییدا  فۆڕمـــی  لەو 
ئاژەڵی سیاســـی )Zoon Politikon( پێناسە 
بە  ئاژەڵێک،  لەچـــاو هەمـــوو  کـــە  دەکرێت 
هـــۆی بەهرەمەندبوونـــی لە توانایـــی زمان و 
عەقـــڵ )Logos( بۆتە خـــاوەن ئامانجێکی ) 
Telos( دیاریکـــراو کە هێڵـــی کۆتاییەکەی 

لە  شـــارومەندییە  مافـــی  دەســـتەبەرکردنی 
بە  تێیـــدا  دادپـــەروەردا کـــە  دەوڵەتێکـــی 
ڕێگای بەشـــداری لە پرۆســـەی سیاسەتدا، بە 
بەختەوەری و ســـەروەری بـــگات. خاڵی هەرە 
گرینگـــی مۆدێلـــی ئەرەســـتوویی ئەوەیە کە 
پێداویســـتیی مرۆڤ بۆ ئەوەی لە سیستەمێکی 
سیاسیی دەســـتەڵاتداری یان دەوڵەتێکدا ببێتە 
سروشـــتی  ڕەوتێکی  شـــارومەند،  یان  ئەندام 
مادە  تایبەتمەندیی  چونکـــە  بێگەڕانەوەیـــە  و 
)مرۆڤیـــش لەگەڵ( کە لە حاڵەتی ســـەرەتایی 
دیاریکراو  تایبەتـــی  فۆڕمێکی  بـــەرەو  خۆی ڕا 
بیدەوڵەتیش هەر  بنێـــت. مرۆڤـــی  هەنـــگاو 
هەمـــان حاڵەتی ســـەرەتاییە کە بـــە ڕێگای 
گەیشـــتن بە پلەی شـــارومەندی، فۆڕمی تازە 
بەخۆیـــەوە دەگرێت. بە بۆچوونی ئەرەســـتوو، 
بنیاتنانـــی دەوڵـــەت و گەیشـــتن بـــە مافی 
دەوڵەتدا  هەمان  چوارچێوەی  لە  شـــارومەندی 
پرۆســـەیەکی سروشـــتی و بێگەڕانەوەیـــە کە 
هەمـــوو مرۆڤێک پێیـــدا تیپـــەڕ دەبێت. بە 
وتـــەی ئەرەســـتوو ئـــەوە تەنیا خـــودا یان 
جانـــەوەرە کە پێویســـتییان بـــە دەوڵەت و 

نییە.  شـــارومەندی  مافی 
ــی  ــی دەوڵەتێـــک، قەوارەیەکـ ــی بنیاتنانـ پرسـ
ــە  ــەی فازیلـ ــان مەدینـ ــان هەمـ ــی یـ سیاسـ
)Virtuous Polis( کـــە ببێتـــە مەکانێـــک 
ـــەوەری  ـــۆ بەخت ـــەک ب ـــەروەری و پێگەی ـــۆ دادپ ب
ــووفەکانی  ــرۆڤ، لای فەیلەسـ ــەروەریی مـ و سـ
ســـەردەمی  ئیســـلامیی  شارســـتانییەتی 
 )1258–749( عەبباســـیش  خەلافەتـــی 
ــوو.  ــیارەکان بـ ــوو پرسـ ــەرەوەی هەمـ ــە سـ لـ
کـــە   )Neo-Platonism( نیۆپلاتۆنیـــزم 
ــی  ــوەی مەکتەبـ ــە و چوارچێـ ــەی پێگـ پێناسـ
فەیلەســـووفانەیە،  ئـــەم  فەلســـەفی  و 
ڕەوتـــە  ئـــەم  کـــە  بـــەوەی  ئاماژەیەکـــە 
بەردەوامیـــی فەلســـەفەی یۆنانـــی کۆنـــە و 
لـــە ژێـــر کارتێکەریـــی بەهێـــزی ئەفلاتـــوون 
و ئەرەســـتوویە. هـــەر ئەوانەشـــن کـــە دەبنـــە 
ـــەوەی کـــۆی دەقـــە فەلســـەفییەکانی  هـــۆکاری ئ

یۆنانـــی بخرێنـــە ســـەر زمانـــی عەڕەبـــی، 
هەتـــا چەنـــد زەمەنێـــک دواتـــر بـــە نـــۆرەی 
ـــن  ـــی لاتی ـــەر زمان ـــەوە س ـــان وەربگێڕدرێن خۆی
و ببنـــە بنەمـــا ســـەرەکییەکانی گەشـــەی 
ـــحاق  ـــاوا. ئیس ـــی ڕۆژئ ـــی جیهان ـــزری و ماددی ه
ئەلکینـــدی )Al-Kindi 800-873(، فـــــاڕابی 
)8Alpharabus 872-950(، ئیبـــن ســـینا 
)Avicenna 980-1037( و ئیبـــن ڕوشـــد 
)Averroës 1126-1198( کـــە ناویـــان لـــە 
ـــە فەلســـەفییەدا دەدرەوشـــێتەوە،  ـــەو ڕەوت ـــو ئ نێ
ـــە  ـــە بابەتەک ـــان ل ـــە نیزیکبوونەوەی ـــدە ل هەرچەن
ــا  ــاون و هەروەهـ ــی بەرچـ ــری جیاوازیـ هەڵگـ
بـــە پێچەوانـــەی ئەرەســـتوو کەمتـــر ســـەرنج 
دەدەنـــە ســـەر دنیـــای ماتریـــال، بـــەڵام 
دیســـانیش لـــە ســـەر ئـــەو بنەمایـــە کۆکـــن 
کـــە باســـی ئۆنتۆلۆژیـــک کـــە بریتییـــە لـــە 
ـــاو  ـــە پێن ـــەفی ل ـــی فەلس ـــتنی بیرۆکەیەک داڕش
ـــەروەردا،  ـــی دادپ ـــی نۆی ـــی کۆمەڵگەیەک بنیاتنان
پێویســـتی بـــە چەمـــک و دەســـتەواژە یـــان 
 )Epistemology( ــۆژی ئیــپیستێمـــۆلــــ
جیـــاواز هەیـــە . هـــەر بۆیـــەش، ئەوانـــە لـــە 
یەکـــەم هەنـــگاودا، زمانـــی ئاییـــن و زمانـــی 
فەلســـەفە لـــە یـــەک جیـــا دەکەنـــەوە، بـــۆ 
ـــەپێدانەدا،  ـــی گەش ـــەم ڕەوت ـــی ل ـــە فاڕاب نموون
ـــی  ـــی لۆگۆس ـــۆ چەمک ـــوێ ب ـــکارییەکی ن دابەش
ــەم  ــە ڕوو. لـ ــتوویی دەخاتـ )Logos( ئەرەسـ
ــەر  ــە سـ ــۆس بـ ــی لۆگـ ــەدا، فاڕابـ پەیوەندییـ
ــی و  ــی، جوانناسـ ــی، سیاسـ ــی ئایینـ بوارگەلـ
ــە  ــە هەڵبەتـ ــەش دەکات، کـ ــەفەدا دابـ فەلسـ
ــە  ــە لـ ــەفەیە کـ ــی فەلسـ ــەوە زمانـ ــرە ئـ لێـ
دیکـــە  لۆگۆســـەکانی  ســـەرەوەی هەمـــوو 
ـــی  ـــا هزرییەکان ـــانکردنی بنەم ـــی دەسنیش ئەرک
ـــی  ـــە و ســـەروەری و بەختەوەری مەدینـــەی فازیل

مـــرۆڤ دەگرێتـــە ئەســـتۆ. 
 )Ibn Khaldoun1332-14069( خلدوون  ئیبنی 
دوای  نیوێـــک  و  ســـەدە  نیزیکـــەی  کـــە 
بیرمەندانـــی نیۆپلاتۆنیســـتی دێتـــە مەیدان، 
ناو دەبات.  یەکەم  مامۆســـتای  بە  ئەرەســـتوو 

نیشـــانەکانی ئەو کارتێکەرییە لـــەو لێکۆڵینەوە 
 )Emprical research( مەیدانییانـــەدا 
دەبیندرێـــن کە ئەو کۆمەڵناس و مێژووناســـە 
بلیمەتە لە سەر هەڵکشـــان و داکشانی قەوارە 
حاکمییەتەکانی  گشـــتی  بە  یان  سیاسییەکان 
دەبات.  بەڕێوەیان  ئیســـلامی  شارســـتانیەتی 
پرســـی ســـەرەکی لای ئیبنـــی خەلـــدوون 
ئەوەیـــە: حاکمییەتـــی سیاســـی بۆچی پێک 
دێـــت، بەڵام ســـەر ناگرێت و لـــە کۆتاییدا و 
دەڕووخێـــت و ســـەروەریی خۆی لە دەســـت 
دەدات؟ ئـــەو بیرمەندە یەکەمین کەســـە کە 
پرسی ســـەروەری بە شـــێوەیەکی ڕاستەوخۆ 
و دیالیکتیکی بە دیاردەی هەســـتی گشـــتیی 
شوناسەوە  و   )Group feeling( پێکەوەبوون 
دەبەســـتێتەوە و لەم پەیوەندییەدا، داوامان لێ 
دەکات کە ســـرنج بدەینە چەمکی عەســـەبییە 
واتای  ڕاســـتیدا  لـــە  )Assabiyya( کـــە 
جەوهەرێکـــی شوناســـخوازانە دەگەیەنێت کە 
لە خۆیدا هـــۆکاری بنەڕەتیـــی زیندوومانەوە، 
ســـەرکەوتن و بەردەوامیی هەر سیســـتەمێکی 
دەســـتەڵاتداری سیاســـییە. لە کاتێکدا کە بۆ 
ناوەندێکی شارســـتانییەت دەکەوێتە  نموونـــە 
بەر هێرشـــی دەرەکـــی و توانـــای خۆڕاگریی 
ئیبنـــی خەلدوون  خوێندنـــەوەی  بـــە  نییە، 
ئـــەوە توانایی مـــادی و ســـەربازی نییە کە 
بەڵكوو  بڕیـــاردەرە،  لە هەنـــگاوی یەکەمـــدا 
ئـــەوە هێزی یەکگرتوویی و هاوچارەنووســـییی 
پشتبەســـتوو بـــە عەســـەبییەکی بەهێزە، کە 
چارەنووســـی ناوەنـــد دیـــاری دەکات. لـــەم 
هاوكێشـــە دیالیکتیکییـــەدا، کـــە لە ســـەر 
بنەمـــای ناکۆکـــی و ئانتاگۆنیزمـــی نێـــوان 
و   )Hadhara( شارنشـــین  حاکمییەتـــی 
دێتە  )Badoua(ــــدا  بیاباننشـــین  خەڵکی 
ئـــاراوە، ئەوە خەڵـــک و تیرەی عەشـــیرەیی 
و خێڵەکـــی و چۆڵگـــەردن، کـــە بـــە هۆی 
عەســـەبییەی بەهێـــز ناوەند داگیـــر دەکەن. 
شـــایانی باســـە کە لایەنی ســـەرکەوتووش، 
کـــە ئێســـتا ســـەروەریی وڵات دەکات، وردە 

وردە عەســـەبییەی خۆی لە دەســـت دەدات،ـ 
هەتـــا لە پرۆســـەیەکی زەمەنیـــی چل/پەنجا 
ســـاڵەدا کۆتایی دەســـتەڵاتی سیاسیی خۆی 
ببینێـــت و لـــە ئاکامـــی ئەوەی کـــە ئیبنی 
خەلـــدوون پێی دەڵێـــت بازنەی عەســـبییە 
بڕووخێـــت   )Cycle of Assabiyya(
بـــدات بە عەســـەبییەکی  و جێـــگای خۆی 
جێگـــرەوە. ئیبنـــی خەلدوون پێـــی وایە، ئەو 
و  نەکرێت  ئەگەر چـــارە  عەســـەبییە،  بازنەی 
بـــە بارێکی دیکـــەدا نەکەوێت، لـــە کۆتاییدا 
ئیســـلامی  شارســـتانییەتی  کۆی  لەناوچوونی 
و ســـەروەریی سیاســـیی حاکمییەتەکانی نێو 
ئەو شارســـتانییەتەی لـــێ دەکەوێتەوە. چونکە 
بە گوێرەی ئـــەو بیرمەندە هـــەر قەوارەیەکی 
خاوەن ســـەروەریی سیاســـی، لە ناخی خۆیدا 
هەڵگـــری توخمـــی ڕووخانـــی خۆیەتیك کە 
نەمانی  یـــان  لاوازی  دەرهاویشـــتەی  ئەویش 
هەســـتی پێکەوەبوونـــن، هاوچارەنووســـی و 
هاوبەش  شوشناســـێكی  هاوبەشـــە:  شوناسی 
دەکرێت  هاوچەرخانە  بە خوێندنەوەیەکـــی  کە 
بـــە هەمـــان چەمـــک پێناســـە بکرێت کە 
Benedict An- )بێنێدیکـــت ئاندێرســـۆن 
Im-( کۆمەڵگـــەی خەیاڵی  وەکوو   )derson
دەبـــات.  نـــاوی   )agined Community10

دیســـانیش بە گوێـــرەی ئیبنـــی خەلدوون، 
هـــەر یەکەیەک یان هەر ناوەندێکی سیاســـی 
کە تێیدا پرســـی ســـەروەری و حاکمییەت بە 
ســـەر ژمارەیەک خەڵکدا لـــە ئارادایە، لە پێناو 
زیندوومانـــەوە و گەشـــەدان بە دەســـتەڵاتی 
سیاســـی و شارســـتانییەتی خۆی پێویستی بە 
عەســـەبییە یـــان کۆمەڵگەی خەیاڵـــی هەیە، 
ئەم  ئەمجارەیـــان  بـــە مەرجێک کـــە  بەڵام 
شوناســـە هاوبەشـــە نەک لە ســـەر بنەمای 
ڕێگای  بە  بەڵكوو  عەســـەبییەی عەشـــیرەیی، 
دامەزراوەییەوە  شوناســـی  یـــان  عەســـەبییە 
پڕۆسەی  کە  باســـە  شـــایانی  بندرێت.  بنیات 
داڕمانی سیســـتەمە دەســـتەڵاتدارییەکانی نێو 
ڕۆژهەڵاتی  کولتووریی  و  سیاســـی  جوگرافیای 

نێوەڕاســـت و باکـــووری ئەفریقـــا و هەروەها 
مودێلـــە  بـــەم  پەیوەندیـــدار  قەیرانەکانـــی 
دەســـتەڵاتدارییانە، کە لە ســـەرەتای بەهاری 
عەرەبییەوە دەســـتی پێ کردووە، زۆر بە ڕوونی 
ئۆتۆریتـــەی تیۆرییەکانـــی ئیبنـــی خەلدوون 
کە  کاتێک  پەیوەندییەدا،  لەم  دەدەن.  نیشـــان 
هەواڵنێری )CNN( لە ســـەرووبەندی ڕووخانی 
ڕژێمی ئەســـەددا، پرســـیاری هۆكارەكانی ئەم 
)ئەحمەد  جۆلانـــی  محەمـــەد  لـــە  ڕووخانە 
شەرع( ســـەرۆکی کاتیی ســـووریا دەکات، لە 
وەڵامیـــدا دەڵێـــت: “توخمـــی داڕمانی ڕژێم 
لە ناخـــی خۆی دایـــە”. گەلۆ ئەو ســـەرکردە 
یان  ئیبنی خەلدوونە  ئیســـلامییە، شـــارەزای 
واقیعـــی دەوروبەری خۆی دەناســـێت یان هەر 

دووی؟ 

سەروەی و بێدەوڵەتی 
 Hans( بـــە گەڕانەوە بۆ لای هانس کێڵســـێن
ئەو  کە  دابەشـــکارییەی  ئـــەو  و   )Kelsen11

یاساناســـە لـــە ڕووی کارکـــردەوە بۆ چەمکی 
ســـەروەری دەیکات، ســـەرەتا پێویستە لایەنی 
تەنیا  نەک  ئەم چەمکە  نێوخۆیی  فۆنکســـیۆنی 
لە ڕووی تیۆرییـــەوە بەڵكوو لە ڕووی ئەزموونی 
نەتەوە و تاکی بێدەوڵەتیشـــەوە لە بەستێنێکی 
فراوانتـــردا بخرێتـــە بەر باس، بـــەڵام کاتێک 
کە کێلســـێن ڕێگا نادات چەمکی ســـەروەری 
لە دەرەوەی پێناســـەیەکی بێخـــەوش و تەواو 
بوارێکی  بـــە هیـــچ  پشـــت  حقووقییـــەوە، 
زانســـتی دیکە ببەســـتێت، چارەیەک نامێنێت 
کـــە جارێکی دیکـــە دوای نیزیک دووســـەد 
 John( ساڵ دەســـتەوداوێنی جۆن ئۆســـتین
یاساناســـە  ئەم  چونکە  ببینـــەوە،   )Austin12

ڕێگامـــان پـــێ دەدات لەپێنـــاو بەهێزکردنی 
پێناسەی ســـەروەریدا پشـــت بە تیۆرییەکانی 

کۆمەڵناســـی و زانستی سیاســـی ببەستین. 
لـە پەیوەنـدی لەگـەڵ تاکـی بێدەوڵەتـدا، یانـی 
ئـەو تاکەی کـە بە پێـی ئێتیکی ئەرەسـتوویی و 
بۆچوونـی فەیلەسـووفەکانی سـەردەمی بیرۆکەی 

لیبێـڕال لـە هەمـوو مافـە گەردوونییەکانی خۆی 
قورسـتر  باسـە  ئـەم  ئەرکـی  کـراوە،  بێبـەش 
دەبێـت. ئەویش بـەو مانایە، کە گەلێـک زیاتر لە 
سـەردەمی جـۆن ئۆسـتین پێویسـت دەبێـت کە 
بـە ناچـاری، لـە باسـەکانی پەیوەندیـدار بە مافی 
شـارومەندی و دەوڵەت و بـە تایبەت بە هۆویەت 
لێیـان  قووڵتـر  و  ببینـەوە  وردتـر  شـوناس  و 
بكۆڵینـەوە. لەم پەیوەندییەدا، مافی شـارومەندیی 
پەیوەسـت بـە تـاک کـە لـە فۆڕمێکـی یاسـایی 
خاکێکـی  چوارچیـوەی  لـە  و  دامەزراوەیـی  و 
یاسـایی ناسـراو و لـە ژێـر چەتـری دەوڵەتێکـی 
دەسـتەڵاتداردا دەسـتەبەر دەکرێـت، لـە خۆیـدا 
واتـەی هەمـان سـەروەری پەیـدا دەکات کە لەم 
نووسـراوەیەدا باسـی لـێ دەکرێت. بـە واتەیەکی 
لـە  بریتیـن  کـە  شـارومەندییش  مافـی  دیکـە، 
 )٢(  ،)Civil Rights( مەدەنـی  مافـی   )١(
و   Political Rights(( سیاسـی  مافـی 
 )Civil Rights( کۆمەڵایەتـی  مافـی   )3(
بنەمـا سـەرەکییەکانی سـەروەرین  پێکهێنـەری 
کـە لـە هەمانکاتدا وەکـوو ئەفلاتوونیـش دەڵێت، 
ڕەنگدانەوەیـان بە پێکهاتـە و فۆڕمی ڕێکخراوەیی 

دەوڵەتـەوە دیـارە. 
 هاننـــا ئارێنـــت دەڵێـــت: بێدەوڵەتـــی تەنیا 
کێشـــەیەکی حقووقـــی نییە، کە لـــە ڕووی 
بێدەوڵەت  تاکـــی  بـــە  پێـــش  یاســـاییەوە 
بگرێـــت کە نەتوانێـــت تەعبیر لـــە مافەکانی 
خـــۆی بکات. بەڵكوو کێشـــەکە کێشـــەیەکی 
هۆویەتییـــە، دەنا خـــۆ ئەو یاســـایەی کە لە 
وڵاتێکـــدا سەردەســـتە، بانگەشـــە و ئیدیعای 
موعاملەکردنی یەکســـان لەگەڵ هەموو لایەک 
دەکات. لە ڕاســـتیدا ئەوە یاســـای سەردەستی 
ئـــەو تاکە  نییە کە  ئەم وڵاتـــە دیاریکـــراوە 
بێدەوڵەتە ناچـــار دەکات لە بێمافیدا بمێنێتەوە. 
بە  ئـــەو دۆخەیـــە کە  بەڵكـــوو هۆکارەکەی 
هـــۆی شـــوناس و هۆویەتی تاکـــی بێوڵاتەوە 
هاتۆتـــە ئـــاراوە. هـــەر بۆیەش لـــە حاڵەتی 
کاتێک  هیچ  بێدەوڵـــەت  تاکی  بێدەوڵەتیـــدا، 
بەخۆیەوە  حەســـانەوە  و  ئاســـوودەیی  ڕەنگی 

نابینێـــت. ئارێنت هەروەها دەڵێت، کێشـــەکە 
تەنیا پەیوەندیی بە یاســـای یەکســـانەوە نییە. 
جاری وایە هەر هیچ یاســـایەکی لەو چەشـــنە 
بۆ تاکـــی بێدەوڵـــەت نییە، تەنانـــەت جاری 
وایە یاســـەیەک بـــۆ لێدان، ســـەرکوتکردن و 
ئەشکەنجەدانیشـــی نییە. لە ســـایەی دەوڵەتی 
دیســـان  بێدەوڵەت،  تاکی  نامـــۆدا،  و  غەریب 
وەکوو ئارێنت باســـی دەکات، فـــڕێ دەدرێتە 
دەرەوەی یاســـا، بۆ ئـــەوەی بـــە ناچاری لە 
دۆخی ســـاوایی و سروشـــتیدا بمێنێتەوە، یانی 
جگـــە لە مرۆڤێکـــی ڕووت و قووت کە ئەویش 
هیچ  ئابستڕاکتە،  و  هەڵاوەســـراو  بوونەوەرێکی 
نەبێت.١3لە ڕووی خوێندنەوەی  شـــتێکی دیکە 
کورد  تاکی  کـــە  بڵێین،  دەتوانین  ئارێنتـــەوە 
بۆ ئـــەوەی ببێتە خاوەن مافـــە گەردونییەکانی 
خـــۆی، هیـــچ ڕێگایەکی دیکـــەی نییە جگە 
لـــەوەی ماڵئاوایـــی لـــە دۆخی سروشـــتی 
و مرۆڤبوونـــی خـــۆی بـــکات و بـــە جێگای 
ئـــەوە بیر لـــەوە بکاتەوە کە لـــە چوارچێوەی 
مافی  ناســـراودا  حقووقیـــی  سیســـتەمێکی 
شـــارومەندی بۆخۆی دەســـتەبەر بـــکات. ئەو 
مافانـــەش لە ڕووی حقووقییـــەوە هەروەک لە 
ســـەروە ئاماژەی پـــێ کرا، بریتیـــن لە مافی 
مەدەنی، مافی سیاســـی و مافـــی کۆمەڵایەتی. 
بـــەڵام ئارێنت دەڵێـــت، کە شـــارومەندبوون 
ئاکامدا دەســـتەبەرکردنی  لە  و  و ســـەروەری 
ماف بۆ تاکـــی بیدەوڵەت لە ژێـــر دەوڵەتێکی 

بێگانـــە و نامـــۆ دا مومکین نییە. 
بۆچی  بپرســـین  ئارێنت  لـــە  ئـــەوەی  پێش 
مومکیـــن نییە، وا باشـــە لە پێشـــدا ئاوڕێکی 
سەرەتایی لە بنەماکانی شارومــــەنـــــــدی و 

بــدەینەوە.  ســـەروەری 

١ پەیمــانی کــــۆمەڵایەتی و مافی مەدەنیی 
شـــارومەندی: بنەمای یەکەمی ســـەروەری

و  مەدەنـــی  مافـــی  نێـــوان  پەیوەندیـــی 
شـــارومەندبوون و ســـەروەریی دەوڵـــەت بە 
فەیلەســـووفانی  بـــە  شـــێوازێک دەکرێـــت 

So- کۆمەڵایەتـــی  پەیمانـــی  )ســـەردەمی 
فەیلەســـووفی  تایبەت  بە   )cial Contract
Thomas Hob-(  ئینگلیـــزی تۆماس هابـــز
هابز  ببەســـترێتەوە.  bes1588-1679١٤(وە 

ئەو ســـەردەمە بە سەردەمی “شـــەڕی هەموو 
کـــەس لەگـــەڵ هەموو کـــەس” پێناســـە 
دەکات. بـــە پێی ئـــەم پێناســـەیە مرۆڤ کە 
دەژیت،  سروشـــتیدا  دۆخـــی  لە  ئێســـتاش 
وەکوو”گورگێکـــی بێبەزەیـــی مرۆڤخۆر” تەنیا 
بیر لە بەرژەوەندیی شەخســـی و دەســـتەیی 
و دامرکاندنـــەوەی حەزە خۆپەرەســـتییەکانی 
خـــۆی دەکاتـــەوە. لـــەم دۆخەدا، یاســـای 
سروشـــتی، واتە یاســـای جەنگەڵ زاڵە. ئەوەی 
هێزی هەیـــە، ئەو مافە بە خـــۆی دەدات کە 
مـــاڵ و موڵکی ئەوی لاواز یـــان لاوازتر داگیر 
بێگومان،  بســـتێنێت.  لێ  گیانیشـــی  و  بکات 
ئـــەم وێنە تڕاژیـــک و خوێناوییـــەی کە هابز 
 )State of Nature( لە دۆخی سروشـــتی
 )Laws of Nature( سروشـــتی  یاسای  و 
وێنـــای دەکات، هەڵقوڵاوی خـــەون و خەیاڵ 
نییە. هابز لە ســـەردەمێکدا دەژیا کە شـــەڕی 
نێۆخۆیـــی ئینگلیز )1951-1642( و شـــەڕی 
سی ســـاڵەی ئورووپا ) 1648-1618( حەشری 
بـــە خەڵکـــی مەدەنـــی کردبـــوو و، وڵاتانی 
ئورووپـــا ئاداریان لە ســـەر پاداریـــان نەمابوو. 
بە سیســـتەمێکی  بۆیـــەش هابز خەونی  هەر 
تایبەتی دەســـتەڵاتداری و سەروەرییەوە دەدێت 
کە بە ســـەر تەواوی جمگەکانـــی کۆمەڵگەی 
سیاســـی و کۆمەڵایەتیـــدا زاڵ بێـــت، هەتا 
ئـــەو جێگایەی بەشـــەر نەوێرێـــت بڵێ لەل. 
بەم پێیەش، ئەو فەیلەســـووفە بە مەبەســـتی 
تێپەڕاندنی دۆخی سروشـــتی بە شـــێوەیەکی 
مێتافۆریـــک و هەروەها بـــە ئیلهاموەرگرتن لە 
بوونەوەرێکـــی ترســـناکی نێو کتێبـــی پیرۆز 
بە نـــاوی دێو/درنج )Leviathan(، دەســـت 
بـــە گەڵاڵەکردنی مودێلێکی دەســـتەڵاتداریی 
سیاســـی دەکات، کـــە لە ڕاســـتیدا بریتیە لە 
لەوێدا  کە  مەشـــرووع  دەوڵەتێکی  دامەزراندنی 

ئەندمانـــی کۆمەڵگە یان شـــارومەندانی وڵات 
بە هـــۆی پەیمانی کۆمەڵایەتییـــەوە ئیتاعەت 
و ملکەچیـــی خۆیان بۆ ســـەروەر ڕادەگەیەنن 
و لە بـــری ئەو ملکەچی و ئیتاعەتە، ســـەروەر 
یـــان هەمـــان دەوڵەتـــی ڕەوا، کە ئێســـتا 
دەســـتەڵاتی ڕەهای هەیە، دەستەبەر)زەمانەت(
ــــی پاراســـتنی گیان و ماڵی ئەوان بە ڕێگای 
پاوانی یاســـایی و دامەزراوەیـــی زەبروزەنگ لە 
ئەســـتۆ دەگرێت. لەمـــەودوا، ئیـــدی ئەوەی 
 هێـــزی هەیە لـــە ترســـی ســـزای قانوونی 
بكاتە ســـەر موڵک  ناوێرێـــت دەســـتدرێژی 
ئاسایشـــی  ئیتر  و ماڵ و گیانـــی هاووڵاتیان. 
گیـــان و ماڵ کە بـــە ســـەرەتاییترین مافی 
یاســـایی و دامەزراوەیی شـــارومەندی هەژمار 
دەکرێـــت و هاووڵاتیان دەســـتەبەری دەکەن، 
 )Civil Rights( بە ناوی مافـــی مەدەنـــی

پێناســـە کراوە. 
لـــە پەیوەنـــدی لەگـــەڵ تاکی کـــورد و ئەو 
مافـــە مەدەنییانـــەی کـــە ئەم تاکـــە لە ژێر 
چەتری ســـەروەریی تورکی، ئێرانـــی، عێڕاقی 
و ســـووری هەوڵیـــان بـــۆ دەدات و كاریان 
پـــێ دەكات، ئەزموونـــە میژوویـــی، حقووقی 
ئەمڕۆیی دەری  ڕابـــردوو و  و سیاســـییەکانی 
دەخـــەن، کـــە تاکی کـــورد لـــەم وڵاتانەدا 
ئێســـتاش لە سەردەمی شـــەڕی سی ساڵەی 
یان  ئینگلیـــز،  ناوخـــۆی  شـــەڕی  و  ئورووپا 
بـــە گوێـــرەی هابز لـــە دۆخی سروشـــتیی 
چاخـــی “گورگـــی مرۆڤخـــۆر”دا ماوەتەوە. لە 
ڕووی ئـــەم لێکدانەوەیـــە، دەتوانین پرســـیار 
بکەین کـــە کوردێک کە لە ژێر ســـەروەریی 
سیاســـی و حقووقیی تورکـــی، ئێرانی، عێڕاقی 
و ســـووری دا ژیـــان بە ســـەر دەبـــات، هەتا 
چەندە توانایی بڕیاڕی بە ســـەر چارەنووســـی 
تاکەکەســـی یـــان گیـــان و ماڵـــی خۆیدا 
ئـــەم دامـــەزراوە و دەزگایانەی کە بۆ  هەیە؟ 
نموونە لە ئێـــران بە خوێندنـــەوە وێبێرەکەی 
)Max Weber(، مۆنۆپۆلـــی زەبروزەنگیـــان 
بە دەســـتەوەیە تـــا چ ڕادەیـــەک کاریگەریی 

خـــودی کوردیان لە ســـەرە؟ کێـــن ئەوانەی 
کە بە حوکمـــی جەوهەرییەتـــی ئۆنتۆلۆژیکی 
خۆیان ســـووژەی کـــورد لە ســـێدارە دەدەن، 
یـــان ســـزای گرتووخانـــەی درێژخایەنیان بە 
لـــەوەش خراپتر،  ســـەردا دەســـەپێنن، یان 
ڕێـــک بە پێی دۆخی سروشـــتی یـــان وەکوو 
دەڵێت،   )Hanna Arendt( ئارێنـــت  هاننا 
لـــە دەرەوەی یاســـاکانی خۆیـــان، لە ســـەر 
ڕۆڵێکی  هیـــچ  کـــورد  کە  ســـنوورانەی  ئەو 
لـــە هەیبەتی  نەبووە،  دروســـتکردنیاندا  لـــە 
لێ  تەقەیـــان لێ دەکـــەن، گیانیان  کۆڵبەردا 
دەســـتێنن و ماڵیان زەوت دەکەن؟ دیسانیش 
پرســـیار ئەوەیە، تاکی کوردی ژێر ســـەروەریی 
ئێرانـــی هەتا چەنـــدە مافـــی وەبەرهێنانی لە 
ســـەر خاکی خۆی هەیە؟ چ چەشـــنە مافێكی 
بریاڕی بە ســـەر ســـەرچاوە ئاوییەکان، سامانە 
سروشســـتییەکان، ژێرخانی ئابووری، ئاسەواری 
مێژوویـــی و ژینگە و سروشـــتی خۆیدا هەیە؟ 
لە تورکیـــای ئەمڕۆدا کە کـــورد مافی ئەوەی 
نییـــە تەنانەت ناوی ڕەســـەن و سروشـــتیی 
گوند و باژێڕ، ڕووبـــار و چیا، کوڕ و کچ و دۆڵ 
و کانییەکانـــی خـــۆی هەبێت، یـــان تەنانەت 
دەنگهەڵبڕین  بە هۆی  بێت  لەگەڵ  ئێستاشـــی 
و گۆرانیچڕین لە فەزا گشـــتییەکاندا تووشـــی 
هەتا  دەبێتـــەوە،  لێپێچینەوە  و  لێپرســـینەوە 
چ ڕادە یـــان ڕێژەیـــەک دەتوانیـــن باســـی 
پەیمانـــی کۆمەڵایەتی و مافـــی مەدەنی وەکوو 
ســـەرەتاییترین پێشـــمەرجی ســـەروەری بۆ 
کورد بکەین؟ هـــەر دەڵێی کـــورد لەم وڵاتە 
مافـــی ئەوەی نییـــە کە تەنانـــەت لە دۆخی 
پەیمانی  بە  بگات  چ  بمێنێتەوە،  سروشتیشـــدا 
کۆمەڵایەتی و بەم پێیەش پاراســـتنی گیان و 
ماڵ، کولتـــوور، زمان و ناســـنامەی خۆی بە 
پێی ئـــەم یاســـایانەی کە لە ســـەر بنەمای 
خۆی  دەبێـــت  ســـەروەری  پڕەنســـیپەکانی 
موئەسەساتی  و هەر خۆشـــی  بکات  گەڵاڵەیان 
دۆخی  دابمەزرێنێـــت.  بـــۆ  پەیوەندیـــداری 
پەیمانـــی کۆمەڵایەتی بۆ کورد لە ســـووریاش، 

هەبوونی  و  شـــتەکان  ڕواڵەتـــی  ســـەرەڕای 
ســـەربازی  ئیداری،  دەســـتەڵاتی  قەوارەیەکی 
و سیاســـی زۆر ڕوون نییـــە. هەربۆیە لێرەش 
پێویســـتە لـــە خۆمـــان بپرســـین، گەلۆ لە 
هاوکێشەی  سیســـتەمی  سروشتی  کە  کاتێکدا 
دەســـتەڵات لـــە نێـــوان وڵاتانـــی هەرێمی، 
جەوهەرەی ئایدۆلۆژیکـــی دژەکوردی هێندێك 
وڵاتـــان وەکوو تورکیـــا و هەروەهـــا ناڕوونی 
داهاتووی پڕۆســـەی سیاســـەت لەم وڵاتە و لە 
هەمـــوو ئەوانەش گرینگتر مانـــەوەی مێژوویی 
ژمارەیەکـــی زۆر لە کـــوردان لـــە دەرەوەی 
فەرمییەتی حقووقیی دامەزراوەی شـــارومەندی، 
چۆناوچۆن دەکرێت باســـی ئاســـۆی داهاتووی 
کـــورد و مافە مەدەنییەکانی و گەیشـــتنی ئەم 
بکەین؟  کۆمەڵایەتـــی  پەیمانی  بـــە  نەتەوەیە 
مۆدێلی  باســـەکە  جێگایـــەی  ئـــەم  هەتـــا 
ســـەروەریی سیاســـی و حقووقیـــی عێڕاقی 
یاســـایی  لە ڕەســـمییەتی  و پێگـــەی کورد 
ئـــەم وڵاتـــەدا دەگرێتـــەوە، دیـــارە کە لە 
ڕوویەکـــی بەراواردکارانـــە کۆمەڵێک جیاوازیی 
کاتدا  لـــە هەمان  بەڵام  بەرچـــاو دەبیندرێت. 
دەزانین کـــە کورد لەوێ ســـەرەڕای هەبوونی 
پێگەیەکی فەرمیی دەســـتووری و دامەزراوەیی 
دابەشـــکاریی هاوبەشانەی  بنەمای  لە سەر  کە 
ســـەروەریی سیاســـی و حقووقی و ئەویش لە 
دیســـانیش  دەنوێنێت،  خۆی  فێدڕاڵیدا  فۆڕمی 
لە مومارســـەی مافە مەدەنی و سیاسییەکانیدا 
یان بە شـــێوەیەکی بەرینتر لە هەڵســـوکەوتی 
سیاســـی و حقووقیی خۆیدا، لە چوارچێوەکانی 
پەیمانـــی کۆمەڵایەتی سەردەســـتدا معاملەی 
ئەوەی  هـــۆی  بە  ناکرێت.  لەگەڵ  یەکســـانی 
کـــە کوردانی ئەوێ نەیانتوانیوە ببنە بەشـــێک 
لـــە سیســـتەمی یاســـایی نێونەتەوەیی و بەم 
پێیەش ســـەرەڕای تێپەڕبوونی زیاتر لە ســـێ 
دەیـــە لە بنیاتنانـــی قەوارەیەکی سیاســـی و 
حقووقین ئێســـتاش لە دەرەوەی پڕەنســـیپی 
 Le principe de( حقووقـــی  یەکســـانی 
بـــە  ماوەنەتـــەوە،   )l’égalité juridique

هەمـــان شـــێوەش کێشـــە و گرفتەکانیـــان 
وەکـــوو کێشـــە و گرفتی نیوخۆیـــی عێڕاقی 
هەژمـــار دەکرێـــن. ئەگەریش، دەســـتەڵاتی 
هەیە،  بەردەوامیـــی  وڵاتـــەدا  لـــەم  کوردی 
ئـــەوە نەک بـــە هـــۆی پێگەی یەکســـانی 
حقووقـــی و یاســـاییە، بەڵكـــوو هۆکارەکەی 
زیدەتـــر پەیوەندیی بە باڵانســـی هێز و فۆڕمی 
)بۆ  ســـنووربەزێنە  ناوچەیی  هاوپەیمانێتیـــی 
لە  نیزیکایەتی  یـــان  ئەمریکا  لەگـــەڵ  نموونە 
وڵاتانـــی هەرێمی( کە بەردەوامـــی و هۆکاری 
هەبوونـــی )Raison d’être( ئـــەم قەوارە 
هەربۆیەش  کـــردووە.  مســـۆگەر  هەرێمییەی 
لـــە غیابـــی پێگەی ســـەروەری لە یاســـای 
بە  فێدڕاڵییە  هەرێمـــە  ئـــەم  نێونەتەوییـــدا، 
باڵانســـی  داکشـــانی  و  هەڵکشـــان  گوێرەی 
هێزەکـــەی، ئـــەوا دەســـتەڵاتی ناوەندیـــی 
بەرژەوەندییەکانی  بەرانبـــەر  لـــە  عێڕاقێـــش 
هەرێمـــی کـــوردی هەڵكشـــان و داكشـــان 
بەخۆیـــەوە دەبینێت. دەســـتەڵاتێکی ناوەندیی 
شـــێعەتەوەر و ســـەر بە ئاجێنـــدای دەرەکی 
کـــە هەر ڕۆژەی بـــە بیانـــووی جۆربەجۆر، بۆ 
نموونـــە بابەتی مووچە، گومـــرک، نەوت و گاز 
مادەی  ناوچەكوردســـتانییەكانی  هەروەهـــا  و 
140 بـــەردەوام بەزمیـــان پـــێ دەگرێت. ئەم 
شـــێوازە ژیانە سیاســـییە، لەگـــەڵ بناماکانی 
چەمکی ســـەروەریی سیاســـی بەم شێوەیەی 
نامۆ  ئۆســـتین و کێلسێن پێناســـەی دەکەن 

ناتەبایە.  و 
٢ مافی سیاسیی شارومەندی: 

بنەمای دووهەمی ســـەروەری مافی سیاســـی 
بنەمـــای  وەکـــوو   )Political Rights(
دووهەمـــی ســـەروەری کـــە لـــە پەیوەندی 
لەگـــەڵ پێگـــەی مەدەنی و سیاســـیی تاکی 
شـــارومەنددا واتـــە پەیدا دەکات، ســـنووری 
لەگەڵ  بەرچاوی  تێکهەڵکێشـــێکی  و  هاوبەش 
مافـــی مەدەنی هەیـــە، هەتـــا ڕادەیەک کە 
بۆ  بکرێنەوە.  لێک جـــوێ  ئەســـتەمە  جاروبار 
نموونـــە ئەگەر لە ســـەردەمی تۆمـــاس هابز 

)Thomas Hobbes 1588-1679(ـدا، 
مافی مەدەنـــی لە پەیوەنـــدی لەگەڵ پێگەی 
یاســـایی شـــارومەند، تەنیـــا لـــە فۆرمێکی 
گشـــتیی وەکوو پاراســـتنی گیـــان و ماڵ بە 
ڕێگای دامەزراوەی زەبروزەنگ و یاســـا باســـی 
لـــێ دەکرا، هـــەر هەمـــان بابـــەت دواتر لە 
ڕەوتی ســـەرهەڵدانی هزری لیبڕالیستیدا، هەم 
لـــە ڕووی واقیع و هەم لـــە ڕوانگەی بایەخی 
ســـێمانتیکی )Semantic( وشە مەیدانەکەی 
فراوانتـــر بـــووە، وەردەکاریی زیاتـــری لەخۆ 
گـــرت و لەگەڵ مافـــی سیاســـی ئاوێتە بوو. 
ئەمجارەیـــان، نەتەنیا گیان و ماڵ بە شـــێوەی 
ئازادیی  وەکـــوو  بوارگەلـــی  بەڵكوو  گشـــتی 
تاک لـــە بەرامبەر پێشـــێلکارییەکانی دەوڵەتی 
ئاسایشی  تاک،  کەرامەتی  پاراســـتنی  سەروەر، 
تـــاک، مافـــی بەهرەمەندبوون لـــە موعاملەی 
تاک  پاراستنی  یاســـا،  بەرامبەر  لە  یەکســـان 
بە هۆی  بەرامبەر مەترســـیی هـــەڵاواردن  لە 
جیاواز،  ئایینـــی  و  گوتـــار  بـــاوەڕ،  بیروهزر، 
بزووتنەوەی  و وەگەڕخســـتنی  مافی کۆبوونەوە 
سیاســـی و کۆمەڵایەتـــی، مافی ســـازکردنی 
ڕێکخراوەی سیاســـی و مەدەنـــی و هەروەها 
گوتاری  ناوەرۆکـــی  بە  بـــوون  دەنگدان  مافی 
لیبڕالیـــزم و لە کۆمەڵگەکانـــدا دەنگیان داوە. 
لەم ئاراســـتەیەدا، نـــە تەنیا دەســـتەواژەکان 
و بوارەکانـــی پەیوەندیـــدار بە مافـــی مەدەنی 
تیۆری  ئاســـتی  لە  و سیاســـیی شـــارومەند 
لـــە گەشـــەکردندا  بـــەردەوام  و گوتاریـــدا 
بنەما،  هەمـــان  ســـەر  لـــە  بەڵكوو  بـــوون، 
واقیعـــی سیاســـی و ناوئاخنی موئەسەســـاتی 
وڵاتانیـــش یـــان بـــە واتەیەکـــی جیاوازتر 
حقووقی  و  سیاســـی  ســـەروەریی  فۆرمەکانی 
تووشـــی گۆڕانگاریـــی خێرا دەبـــوون. هەر لە 
ژمارەیەک  کۆتاییەکانی ســـەدەی حەڤـــدەوە، 
جاڕنامـــە و چارتی تایبەت بـــە مافی مەدەنی 
و سیاســـی لە وڵاتانـــی ڕۆژئاوایی پەســـەند 
کران و شـــارومەندان کەڵکیان لـــێ وەرگرت. 
لێـــرەدا دەکرێت ئامـــاژە بـــە ژمارەیەک لەم 

دەســـتکەوتانە بۆ نموونە کۆیاســـای ئینگلیسی 
 English Bill of Rights( مافـــەکان  بـــۆ 
 U.S( کۆیاســـای ئەمریکا بۆ مافەکان ،)1689
گەردوونیی  جارنامەی  و   )Bill of Law 1789
 Universal Declaration( مافـــی مـــرۆڤ
of Human Rights 1948( بکەیـــن کـــە 
دەستەبەربوونی  پرۆســـەی  خێرایی  نیشاندەری 
مافی سیاســـین، پرۆســـەیەک کە لـــە ڕەوتی 
دەنگدان  مافـــی  بە  تەنیا  خۆیدا  پێشـــچوونی 
بـــۆ ژنان ڕازی نەبوو، بەڵكوو ســـاڵ بە ســـاڵ 
گەشـــەی زیاتـــری کـــرد، هەتـــا جێگایەک 
کـــە بزووتنـــەوەی مەدەنیی بۆ نەهێشـــتنی 
فرەجێندیریشی  مافی  دواتر  و  نەژادپەرەســـتی 
نۆڕماڵیـــزە کـــرد و خســـتینە چوارچێـــوەی 

یاســـایی و دامەزراوەیـــی وڵاتانەوە. 
لـــە پەیوەنـــدی لەگـــەڵ مافی سیاســـیدا، 
دووهەمی  بنەمـــای  وەکـــوو  تەنیـــا  نـــەک 
ســـەروەری بەڵكوو وەکوو نیشـــانەیەکی دیکە 
لـــە دەســـتەبەربوونی پەیمانـــی کۆمەڵایەتی، 
فەیلەســـووفی ئینگلیزیی ســـەردەمی گەشەی 
لیبڕالیســـتی  هزری ڕۆشـــنگەری و بیرۆکەی 
John Locke 1632-( لاک  جـــان  واتـــە 
170415( وێنەیەکـــی جیاوازتـــر لـــە مرۆڤ 

بەرجەســـتە دەکاتـــەوە. مرۆڤـــی لاک، بـــە 
پێچەوانـــەی مرۆڤی هابـــز گورگێکی خوێنخۆر 
نییـــە، بەڵكـــوو بوونەوەرێکە هـــەر چەند لە 
و  کۆمەڵایەتی  پەیمانـــی  ســـەرەتایی  قۆناغی 
وەرەقەیەکی  وەکـــوو  سیاســـەتدا  پرۆســـەی 
ســـپی )Tabula Rasa( وایە و لە هەژاری 
زانســـتی دا دەژیـــت، بـــەڵام دیســـانیش بە 
هۆی بەهـــرەی عەقڵی، توانایـــی ئەوەی هەیە 
بکاتـــەوە. هەر  لێک  نادادگەری  و  دادگـــەری 
دەســـتەبەرکردنی  ڕەوتی  لـــە  مرۆڤ،  هەمان 
شـــارومەندی لە چوارچێوەیەکـــی حاکمییەتی 
توانـــا  دیارکـــراو،  حقووقیـــی  و  سیاســـی 
زانســـتییەکانی خۆی بەهێز دەکات، کەسایەتیی 
خـــۆی بە پـــەروەردەی لیبڕال تەیـــار دەکات 
و بـــەم پێیـــەش دەبێتە خـــاوەن پێگەیەکی 

ئـــەوەی پێ  ئێمکانی  بـــەرزی مۆڕاڵی، کـــە 
دەدات ڕێـــز لە ئـــازادی و مافـــی جیاوازی 
ئەندامانـــی دیکـــەی کۆمەڵگە بگرێـــت. ئەو 
مرۆڤە، بـــە خوێندنەوەی جان ســـتوارت میل 
)John Stuart Mill 1806-1873( چونکـــە 
مرۆڤێکـــی ئازادە “مافی هەموو شـــتێکی هەیە 
بەو مەرجەی ڕاســـتەوخۆ مافی کەســـی دیکە 
مرۆڤیش،  هەمان  نەکات”.١6دیســـانیش  پێشێل 
بە گوێرەی جـــان لاک )John Locke( بە 
مەدەنی  کۆمەڵگـــەی  ڕێکخراوەکانی  ڕێـــگای 
دەستپێشـــخەری  دایمەزراندوون،  خـــۆی  کە 
لەگەڵ دەســـتەڵاتی سیاسیی وڵات،  و  دەکات 
لە پێنـــاو بنیاتنانی دەوڵەتی یاســـا دەکەوێتە 
دانوســـتاندن، هەتـــا خـــۆی لەوێـــدا وەکوو 
شـــارومەندێکی ئازاد تەعبیر لـــە مافە مەدەنی 

و سیاســـییەکانی خـــۆی بکات. 
لە پەیوەندی لەگەڵ مافی سیاســـیی کورداندا، 
وەکـــوو یەک لـــە بنەمـــا ســـەرەکییەکانی 
ســـەروەری لە ژێـــر مودێلی دەســـتەڵاتداری 
سیاســـیی تورکیا و ئێران دەکرێت ئەوە بڵێین 
کە چالاکی سیاســـیی ســـووژەی کـــورد لە 
تورکیا ئێستاشـــی لەگەڵ بێت لە چوارچێوەی 
فۆڕمێکـــی تایبەت لە ســـەروەریدا دێتە ئاراوە، 
کە یاســـا و دامەزراوەکانی بە هیچ شـــێوەیەک 
لە ســـەر بنەمایەکی مۆڕاڵـــی لیبڕالی بێلایەن 
نەوعێک  بەرهەمی  بەڵکوو  نەگرتووە،  شـــکڵیان 
ئیدیۆلۆژێکی  یـــان  هۆویەتی  جەوهەرییەتی  لە 
جەهەرگەرایانـــەن کە بە تورکبوون ناســـراوە. 
لە فەزا گشـــتییەکانی ئەم نەوعە ســـەروەرییە 
ئەوەی کە  قانوونـــی و  تورکییەدا سیاســـەتی 
Le- لێـــگاڵ  پێی دەڵێن سیاســـەتی  )لەوێ 
gal Politics( کـــورد ناچـــار دەکات کە لە 
ناســـنامەی  نەوعییەتی  هەمـــان  چوارچێوەی 
زاڵـــدا چالاکی بـــکات و لە ڕاســـتیدا هەمان 
بکاتەوە.  دووبـــارە  داســـەپاو  چالاکیی  فۆڕمی 
هـــەر بۆیەش نـــە تەنیا مەجالـــی ڕزگاربوونی 
Colomental- )لە دیاردەی کۆلۆمێنالیـــزم 
ism(ی نییە، بەڵكوو لەوەش خراپتر خۆشـــی 

زۆر جـــار نائاگایەنە و بگـــرە ئاگایانەش بایەخ 
و نۆڕمەکانـــی هەمان شـــوناس و ناســـنامەی 
سەردەســـت بەرهـــەم دێنێتەوە. لـــە مۆدێلی 
ســـەروەریی ئێرانیـــدا، سیاســـەتی کـــورد و 
ڕێکخراوی کـــوردی وەکوو هاننا ئارێنت دەڵیت، 
تەنانەت یاســـای وڵاتەکـــەش نایانگرێتەوە، کە 
بن  ئەوە  ئاواتەخـــوازی  تەنانەت  بەم هـــۆکارە 
کە بکەونە بـــەر زەختی زەبروزەنگی یاســـایی 
ئێرانـــی. بـــە پێچەوانە پارتـــی و ڕێکخراوەی 
سیاســـیی کورد لە ئێران، لە دیسکۆرســـی زاڵ 
یاســـایی  چوارچێوەیەکی  هەموو  دەروەی  لە  و 
ئەم وڵاتە، پێگەی شـــەیتان و جڕوجانەوەریان 
وەکوو  بۆیـــەش  هـــەر  دەبخشـــرێت،  پـــێ 
ئەرەســـتوو دەفەرموێ، هەســـتی پێوستیان بە 
بە شارومەندی  بنیاتنانی دەوڵەت و گەیشـــتن 
ســـەروەر لە دەســـت دەدەن، چونکە لەوەتەی 
هەن بـــە دوور لە هـــەر چەشـــنە فۆڕمێكی 
دامەزراوەیـــی یان شـــارومەندیی یاســـایی لە 
دەرەوەی ســـنوورەکانی ئەو جوگرافیا سیاسییە 

ماونەتەوە. 

٣ مـــــافی کــــۆمـــــەڵایەتیی شارومەندی 
وەکـــوو بنەمای ســـێهەمی ســـەروەری 

تۆمـــاس هامفری  بریتانیایـــی:  کۆمەڵناســـی 
 Thomas Humphrey Marshall( ماڕشاڵ 
بەرجەســـتەکردنەوەی  لـــە   )1893-198117

مافی کۆمەڵایەتی وەکوو بنەمایەکی ســـەرەکی 
شـــارومەندبووندا  مومارســـەی  و  پڕاكتیک  لە 
ڕۆڵی ســـەرەکیی هەیە. بە گوێرەی ماڕشـــاڵ، 
مافی مەدەنـــی، لە یەکەمین مافـــەکان بوون 
کـــە لە پەیوەندیـــی لەگەڵ شـــارومەنداندا بە 
یاســـاییان پێ درا.  ناســـران و کۆدی  فەرمی 
بـــە دوای مافی مەدەنی، مافی سیاســـیش بە 
هەمان ڕێبازدا ڕۆیشـــت، هەتا ئـــەم جێگایەی 
کـــە لە زۆربـــەی ئـــەو وڵاتانەی کـــە پێیان 
دەڵێـــن دەوڵەتی یاســـا نە تەنیـــا جارنامەی 
Universal Dec-( مـــرۆ مافی  ڤگەردوونیی 

 )laration of Human Rights 1948

پەســـند کرا، بەڵكوو بە مەبەستی بەهێزکردنی 
مافە مەدەنی و سیاســـییەکانی شـــارومەندانی 
بواری  خســـتە  زیاتریـــان  کۆیاســـای  وڵات، 
جێبەجێکردنـــەوە. بـــەڵام ماڕشـــاڵ پێی وایە 
کە تەنیـــا مافـــی مەدەنی و مافی سیاســـی 
بـــەش ناکات. بەڵكـــوو لە پێنـــاو بەردەوامیی 
ســـەروەریی تاک، پێویســـتە دەوڵەتی یاســـا 
بەهێز بکرێت. بۆ ئەم مەبەســـتەش ماڕشـــاڵ 
بـــە پێویســـتی دەزانـــی کە مـــەودای مافی 
شـــارومەندی فراوانتر بکرێتـــەوە و بەوپێیەش 
بکرێت.  زیـــاد  لێ  ڕەهەندێکـــی کۆمەڵایەتیی 
ماڕشـــاڵ بـــەردەوام دەبێـــت و دەڵێـــت، لە 
ئاکامـــی ئـــەم فراوانکردنەوەیـــە و زیادکردنی 
شـــارومەندی،  مافی  لە  کۆمەڵایەتییەکان  مافە 
مـــەودای کۆمەڵایەتیـــی نێـــوان دەوڵەمەند و 
هـــەژار کەمتر دەبێتەوە. ئەم هەنگاوە یاســـاییە 
ئەو کۆمەڵناســـەوە هەم دەکەوێتە  ڕوانگەی  لە 
و  دەوڵـــەت  بەرپرســـیارێتیی  چوارچێـــوەی 
هەمیـــش لـــە بەرژەوەندیـــی دەوڵەتدایە کە 
لە تەنیشـــت شـــارومەندی مەدەنی و سیاسی، 
بخوڵقێنێـــت.  کۆمەڵایەتیـــش  شـــارومەندی 
بەم  کۆمەڵایەتی  مافـــی  بەخشـــینی  هەڵبەتە 
شـــێوەیە کە پێگەی دەوڵەت و یاســـا و فۆڕمی 
ســـەروەرییەکەی بەهێزتـــر دەکات، منەتـــی 
نییـــە. چونکـــە مافـــی کۆمەڵایەتـــی کە بە 
خوێندنەوەیەکـــی جیاوازتـــر بریتییە لە هەمان 
)Welfare State( پشت  دەوڵەتی خۆشبژیو 
بە باجی ڕاســـتەوخۆی خودی شـــارومەندانی 
وڵات دەبەســـتێت و ئەو باجـــەش لە فۆڕمی 
جیـــاوازدا، بـــۆ نموونـــە وەکوو مەســـرەفی 
ئیدارەی  تەندروســـتی،  بەشـــی  خوێنـــدن، 
زینـــدان و دەزگاکانی زەبروزەنـــگ، ڕێگاوبان، 
پاداشتی  گشـــتی،  بیمەی  گشـــتی،  ژێرخانی 
جۆربەجور...بـــە ڕێگای کۆمەڵێـــک میکانیزمی 
بەرەو شـــارومەندان شۆڕ  فرەڕەهەند  و  تایبەت 
قازانجـــە گرینگەکانی  لـــە  دەبێتـــەوە. یەک 
دیکـــەی بنیاتنانـــی مافـــی کۆمەڵایەتیـــی 
شـــارومەندی بـــە ڕێـــگای بـــاج ئەمەیە، کە 

کە  وڵاتن  شـــارومەندانی  ئـــەوە  جارەیان  ئەم 
دەوڵەت بەخێـــو دەکەن. لـــە جیاتی ئەوەش، 
دەوڵـــەت جگە لـــە گەڕاندنەوەی ئـــەم پارانە 
بە ڕێگای خزمەتی گشـــتی ناچـــارە لە وڵاتدا 
پلۆرالیزمی سیاســـی و سیستەمی دیمۆکڕاسیی 
پێشـــکەتوو بۆ شارومەندان دەســـتەبەر بکات. 
ئەو مۆدێلە دەســـتەڵاتدارییە سیاســـییەی کە 
مافی کۆمەڵایەتی بە شـــارومەندانی دەخشێت، 
دەستکەوتی  گشتیشـــەوە  مۆڕاڵی  ئاســـتی  لە 
تایبەتـــی دەبێت. بـــۆ نموونە، شـــارومەندی 
شـــارومەندێکی  چونکە  خۆشـــبژیو،  دەوڵەتی 
یەکســـانیخواز و ئاشـــتیپەروەرە و لە ڕاستیدا 
وەکوو  شـــارومەندەش،  ئەو  مۆڕاڵی  کاراکتەری 
کاراکتەری  هەمـــان  هەر  دەڵێـــت  ئەفلاتوون 
ئەوەش  دەوڵەتەکەیەتـــی، خـــودی  مۆڕاڵـــی 
لە ئاســـتی فۆنکســـیۆنی نێوخۆیی نـــە تەنیا 
پتەوکردنی  دەبێتە هۆکاری مەشـــرووعییەت و 
بنەماکانـــی ســـەروەریی سیاســـی و حقووقی 
دەوڵـــەت، بەڵكوو لە ئاســـتی دەرکەیش یانی 
ســـەرچاوەی  دەبێتە  نێونەتەوەیی  سیاســـەتی 
تەندروست  پەیوەندیی  و  ئاشتی، ســـەقامگیری 

و گەشـــەی ئابووری. 
سەرەتایی  ســـاڵەکانی  کە  ماڕشـــاڵی  مۆدێلی 
دوای شـــەڕی جیهانیـــی دووهـــەم هاتە نێو 
کارتێکەرییەکـــی  سیاســـییەوە،  ئەدەبیاتـــی 
گەورەی لە ســـەر پرۆســـەی دروســـتکردنی 
دەوڵەتی خۆشـــبژیو و بەم پێیەش بەهێزکردنی 
پێگـــەی شـــارومەند وەکـــوو شـــارومەندی 
کۆمەڵایەتـــی دانـــا. ئـــەم کارتێکەرییە هەتا 
فەیلەســـووفی  کـــە  ڕۆیشـــت،  جێگایـــەک 
John Rawls 1921-( ئەمریکایی جـــان ڕاوڵز

 A( بـــە ڕێگای نووســـینی پەڕتووکی )2001
دا  حەولـــی   )Theory of Justice 1971
پێناســـەیەکی گەردوونی بـــەم دیاردەیە بدات. 
لیبڕالیـــزم کە بـــە خوێندنـــەوەی ڕاوڵز بۆتە 
بنەمایەک بـــۆ بنیاتنانی دەوڵەتـــی دادپەروەر 
لە ئاســـتی جیهانیـــدا، تەنیا لـــە حاڵەتێکدا 
دەتوانێـــت بایەخـــە گەردوونییەکانـــی خۆی 

بپارێزێـــت کە هەڵگری پەیامـــی دادپەروەریی 
جێگایەی  ئـــەو  ١٨هەتا  بێـــت.  کۆمەڵایەتیش 
سوورییەی  تورکی،  ئێرانی،  ســـەوەریی  فۆڕمی 
و عێڕاقـــی دەگرێتەوە، یانی ئـــەم دەوڵەتانەی 
کە لـــە ڕوانگەی هاننـــا ئارێنتـــەوە دەکرێت 
لـــە پەیوەندی لەگـــەڵ کورددا بـــە دەوڵەتی 
بێگانەیان پێناســـە بکەیـــن، دەتوانین بگەینە 
ئـــەم ئەنجامە کە کـــورد چونکە ئێستاشـــی 
لەگـــەڵ بێت، لـــە قۆناغی دەســـتەبەرکردنی 
یانـــی مافی  یەکەمیـــن بنەمای ســـەروەری 
مەدەنـــی و پەیمانی كۆمەڵایەتیـــدا ماوەتەوە، 
باســـکردن لـــە شـــارومەندی کۆمەڵایەتـــی 

دەبێت.  زەحمەت  شـــتێکی 
٤ هۆویەت/شوناسی شـــارومەند وەکوو بنەمای 

چوارەمی ســـەروەری: بەشی کۆتایی
ئامانجە ســـەرکییەکەی  بۆ  گەڕانەوە  ڕێگای  بە 
ئەم باســـە، یەک لە دەرهاویشـــتەکان ئەوەیە 
کە باســـکردن لـــە مافی شـــارومەندی کە لە 
فۆڕمگەلـــی وەکـــوو مافی مەدەنی، سیاســـی 
و كۆمەڵایەتیـــدا خـــۆی دەنوێنێـــت لە ژێر 
ســـەروەری ئەو دەڵەتانەی کە نەگەییشتوونەتە 
قۆناغی دەوڵەتی یاســـا، پڕۆسەیەکی زەحمەتە. 
بـــە ڕێـــگای باســـکردن ســـێ بنەماکانـــی 
ســـەروەری و بەســـتنەوەی ئەزموونـــی کورد 
لە ژێر ســـەروەریی ئێران، ســـووریا، عێڕاق و 
نووســـراوەیە پێی  بنەمایانە، ئەم  بـــەم  تورکیا 
وایـــە کە تاکی کـــورد لەم وڵاتانە ئێســـتاش 
لـــە ململانێـــی ئەوەدایە کـــە بتوانێت دۆخی 
سروشـــتی تێپەڕ بـــکات و بکەوێتـــە قۆناغی 
پەیمانـــی کۆمەڵایەتی؛ حەولێـــک کە بە هۆی 
مۆدێلی دەســـتەڵاتداری  تایبەتیی  سروشـــتی 
و نـــؤڕم و فۆرمـــە نامۆکانی ســـەروەریی ئەم 
دەوڵەتانە وەکـــوو ئەوە وایە کە بـــەردەوام لە 

نێـــو بازنەیەکی داخراودا بســـووڕێتەوە. 
گریمانەیـــەک  ڕووی  لـــە  ئەگـــەر  لێـــرەدا 
پرســـیارێک بکرێـــت کـــە گەلـــۆ ئـــەو دەوڵەتانـــە و 
هەروەهـــا ســـووژەکانی باهاتـــوو و پەروەردکـــراوی 
ـــە  ـــک ل ـــییانە، ڕۆژێ ـــە سیاس ـــەو پێکهات ـــر ئ ژێ

ـــت،  ـــان دەبێ ـــان ویســـتی ئەوەی ـــی ی ڕۆژان توانای
ـــان  ـــەکردن و هەنگاون ـــتی گەش ـــە مەبەس ـــە ب ک
بـــەرەوە دەوڵەتـــی یاســـا، گۆڕانـــکاری بەســـەر 
خۆیانـــدا بێنـــن و لـــەم ڕەوتـــەدا ســـەرلەنوێ 
چوارچێوەکانـــی ناســـنامەی خۆیـــان پێناســـە 
بکەنـــەوە؛ پێناســـەیەکی نـــوێ کـــە لـــە 
ــر  ــاواز و لەخۆگـ ــی جیـ ــدا خوێندەویەکـ خۆیـ
حقووقـــی  و  سیاســـی  ســـەروەریی  بـــۆ 
ــا و  ــەش یاسـ ــەم پێیـ ــەوە و بـ ــێ بکەوێتـ لـ
ـــە  ـــن ک ـــتەبەر بکرێ ـــاواز دەس ـــەزراوەی جی دام
ــی  ــی شوناسـ ــەر ناوئاخنێکـ ــە هـ ــەدوور لـ بـ
ــەواو  ــی تـ ــە فۆڕمێکـ ــن لـ ــی بتوانـ و هۆویەتـ
ـــەم  ـــی ئ ـــوو تاکێک ـــی هەم ـــیڤیلدا نوێنەرایەتی س
ـــاوادا،  ـــی ئ ـــە حاڵەتێک ـــەن؟ ل ـــە بک کۆمەڵەگەیان
ـــی  ـــی و نەتەوەی ـــەروەریی سیاس ـــە س ـــەو کات ئ
ــی و  ــەواو مەدەنـ ــی تـ ــە دامەزراوەیەکـ دەبێتـ
بـــێ لەبەرچاوگرتنـــی ســـنووری جیـــاوازی 
کۆمەڵایەتـــی و هۆویەتـــی لـــە خاڵـــی ســـیفر 
یـــان وەکـــوو جـــان ڕاوڵـــز دەڵێـــت لـــە 
 Veil( بێخەبەرییـــەوە  پەردەیەکـــی  پشـــت 
ــۆڕ  ــە شـ ــەرەوە کۆمەڵگـ of Ignorance( بـ
ـــی  ـــی نۆڕمالیزەبوون ـــە ڕەوت ـــا ل ـــەوە، هەت دەبێت
هێـــدی  وڵاتیـــش  شـــارومەندانی  خۆیـــدا 
ــپێنن.  ــدا بیچەسـ ــی خۆیانـ ــە ناخـ ــدی لـ هێـ
چەشـــنەدا،  لـــەم  گریمانەیەکـــی  لـــە 
ــزم،  ــی، فیدیڕالیـ ــوو ئۆتۆنۆمـ پڕۆژەگەلـــی وەکـ
کۆنفێدڕالیزمـــی دیمۆکڕاتیـــک، ناناوەنـــدی/
ـــە  ـــارکەت چیدیک ـــەزی و بەشداری/موش لامەرک
ـــە  ـــە ل ـــان هەڕەش ـــی ی ـــانەی ئانۆمال ـــوو نیش وەک
ــەی  ــاک و پێکهاتـ ــی خـ ــەر یەکگرتوویـ بەرانبـ
دەوڵـــەت ســـەیر ناکرێـــن، بەڵكـــوو بـــە پێچەوانـــە 
ــتیدا  ــی و ڕای گشـ ــەی سیاسـ ــە لای نوخبـ لـ
قەبـــووڵ دەکرێـــن و لـــە پەیوەنـــدی لەگـــەڵ 
ـــی  دابەشـــکردنی ســـەروەریی سیاســـی و نەتەوەی
ــەوەی  ــوو بنەمایەکـــی هاوبـــەش ڕەنگدانـ وەکـ
ڕاســـتەوخۆیان دەبێـــت. شـــایانی باســـە کـــە 
لـــەم چەشـــنە  ئیدەئالـــی  کۆمەڵگەیەکـــی 
ــی  ــت بەرهەمـ ــێوازێک ناتوانێـ ــچ شـ ــە هیـ بـ

ژیۆپۆلیتیکـــی  گۆڕانکاریـــی  ڕاســـتەوخۆی 
ـــی  ـــتوەردانی دەرەک ـــۆی دەس ـــە ه ـــی ب ناوچەی
شـــەڕی  دوای  عێـــڕاق  نموونـــەی  )لـــە 
ــدار  ــی پەیوەندیـ ــان ڕیئالپۆلیتیزمـ ــداو( یـ کەنـ
ــە  ــوو بـ ــت. بەڵكـ ــزەوە بێـ ــی هێـ ــە باڵانسـ بـ
ـــیی  ـــی سیاس ـــی کۆمەڵگەیەک ـــە، بنیاتنان پێچەوان
لـــەم شـــێوەیە، وەکـــوو ئەفلاتـــوون دەڵێـــت، 
پێویســـتی بـــە بنەمایەکـــی مۆڕاڵیـــی بەهێـــز 
ــی  ــەی مەدەنـ ــدا کۆمەڵگـ ــە لەوێـ ــە کـ هەیـ
ــەوەی  ــە نەتـ ــەر بـ ــنبیری سـ ــی ڕۆشـ و جیلـ
باڵادەســـت پێکـــەوە ڕۆڵ بگێـــڕن و فەزیلـــەت 

ــن.  بخوڵقێنێـ
پرســـیار ئەوەیە کە گەلۆ لـــە وڵاتێکی وەکوو 
تورکیا یـــان ئێـــران، توێژێکـــی ڕووناکبیری 
لـــەو نموونەیـــە هەیـــە، کە هـــەم فەزاکانی 
کۆمەڵگـــەی مەدەنی لەدەســـتدا بێت و هەم 
هـــاوکات بە پێـــوەری ویژدانـــی و مۆڕاڵییەوە 
بە مەبەســـتی ســـەرلەنوێ  بـــکات کە  حەز 
نەتەوەیـــی  ناســـنامەی  پێناســـەکردنەوەی 
هاوبـــەش یان ئـــەوەی کە ئاندێرســـۆن پێێ 
 Imagined( دەڵێـــت کۆمەڵگەی خەیاڵـــی
Community( دەســـت لـــە مەعریفـــە و 
بە جێگای  و  هەڵبگرێـــت  خـــۆی  ئۆنتۆلۆژیی 
شـــتێکی نوێ بـــەڵام نامۆ قەبـــووڵ ىکات؟ 
ئێرانییەکی  نموونـــەی  لەگەڵ  پەیوەنـــدی  لە 
دیســـان دەتوانین لە خۆمان بپرســـین داخوا 
ئێرانییانەی کە  ئـــەو ڕۆشـــنبیرە  لە کوێـــن 
هەنووکەیی  شوناســـی  لە  دڵخوازانە  دابڕانـــی 
ئێرانیبـــوون کـــە ناوئاخنەکـــەی دوو توخمی 
ئایینی )شـــیعە( و مێژوویی/کولتووری )فارس(
ە قەبـــووڵ بکەن هەتـــا ئـــەو جێگایەی کە 
نموونە  بۆ  ئەوەیان هەبێت کـــە  ئامادەبوونـــی 
ئەوەی پـــڕۆژەی دەوڵەت/نەتـــەوەی ئێرانی لە 
ســـەرلەنوێ  کردووە،  زەوت  وڵاتی  عەڕەبەکانی 

بگەڕێندرێتەوە؟  بۆیـــان 
لەوانەیـــە بـــە پێـــی هێندێـــک بۆچـــوون، 
دیســـانیش مۆدێلی فێدڕاڵی وەکوو باشـــترین 
و  ســـەروەری  دابەشـــکردنی  بۆ  ئالترناتیـــڤ 

هەروەهـــا دەســـتەبەرکردنی دیمۆکڕاســـی و 
دەوڵەتی یاســـا بەم پێیەش وەکـــوو مۆدێلێک 
بۆ چارەســـەری پرســـی شـــوناس لە وڵاتانی 
فرەنەتـــەوە ئامـــاژەی پـــێ بکرێـــت. لـــەم 
جار  زۆر  گشـــتییەکاندا  فـــەزا  لە  ڕوانگەیەوە، 
وڵاتگەلـــی وەکوو ســـویس و بێلژیـــک وەکوو 
باسی  دیمۆکڕاســـی  ســـەرکەوتووی  نموونەی 
لێ دەکرێـــت کە هەم مەجالی دابەشـــکردنی 
دەســـتەبەرکردنی  و  سیاســـی  دەســـتەڵاتی 
بنیاتنانی  ئیمکانـــی  هـــم  و  یاســـا  دەوڵەتی 
سیســـتەمێکی کانتۆنـــی یـــان فێدڕالـــی بۆ 
چارەســـەری دۆخی فرەنەتەوەیـــی و فرەزمانی 
خۆیـــان پێشـــکەش دەکـــەن. چاوەڕوانیـــی 
بێلژیک  و  ســـویس  ئەزموونی  دووپاتبوونەوەی 
ڕۆژهەڵاتـــی  سیاســـیی  کۆنتێکســـتی  لـــە 
نێوەڕاســـت و بە تایبەت لـــە وڵاتگەلی وەکوو 
ئێران، تورکیا، ســـووریا و عێـــڕاق، بە هۆکاری 
ئـــەوەی کە ئەم وڵاتانە هەتا ئێســـتاش قۆناغی 
پەیمانـــی کۆمەڵایەتییان دەســـتەبەر نەکردوە، 
چاوەڕوانییەکـــی نامێژووییە. لـــە هەمان کاتدا 
زۆر گرینگـــە کە لە ڕوانگـــەی تاکی نەتەوەی 
ژێردەســـتەوە بە گومان ســـەیری دیمۆکڕاسی 
بکرێت. کاتاڵانەکان و باســـکەکان لە ســـپانیا، 
ســـەرەڕای ئەو پێگە بەهێـــزە ئابوورییەی کە 
هەیانە، هەتا ئیســـتاش ڕێگایان پـــێ نەدراوە 
بە ســـەروەریی  پێنـــاو گەیشـــتن  لـــە  کە 
سیاســـی، وەکوو کێلســـێن دەڵێت بە ڕێگای 
پەنابـــردن بـــۆ دەنگدانی گشـــتی تەعبیر لە 
نموونەی ڕێفڕاندۆمی  بکەیـــن.  ئیڕادەی خۆیان 
ســـەربەخۆیی لە وڵاتـــی کاتالان لە ســـاڵی 
ســـەرکوتکارانەی  هەڵوســـکەوتی  و   2017
دیمۆکڕاســـی  ناتوانییەکانی  ناوەندی،  دەوڵەتی 
و دەوڵەتـــی یاســـا لەم بـــوارەدا بـــە ڕوونی 
دەردەخات. مەترســـییەکی دیکەی دیمۆکڕاسی 
لە پەیوەنـــدی لەگەڵ ئـــەم نەتەوانەی کە لە 
چوارچێوەی دەوڵەتی یاســـا لە دۆخی ناســـکدا 
)دیســـانیش باســـک و کاتاڵان وەکوو نموونە( 
دەژین، دیـــاردەی گەشـــتیاری بەکۆمەڵ و بە 

نیوخۆییە کە  بەلێشـــاوی  تایبـــەت کۆچـــی 
لە  یان  بەکەمینەکردن  دەتوانێـــت  ئاکامەکەی 
ناوچوونـــی تەواوەتی زمـــان و کولتووری ئەم 

بکەوێتەوە.  لـــێ  نەتەوانەی 
شـــایانی وەبیرهێنانەوەیـــە کە هـــەر وەک لە 
ئارێنت،  ئاماژەی پێ کـــرا، هاننـــا  ســـەرەوە 
فەیلەســـووفی ئاڵمانـــی بە ڕەگـــەز جوو، کە 
خـــۆی قوربانیی ڕاســـتەخۆی هۆلۆکۆســـت و 
ژێنۆســـایدی خەڵکـــی خۆی بـــووە، هەروەها 
گۆڕانکارییەکانی  زینـــدووی  شـــاهیدی  وکوو 
دوای شـــەڕی جیهانیـــی دووهـــەم، ئاگاداری 
بێدەوڵەتان  و  بێوڵاتان  پەنابەران،  چارەنووســـی 
تەنانەت  دەبێـــت،  ژمارەی ســـەدان هەزار  بە 
باوەڕی بـــە دەوڵەتی یاســـاش نییـــە و ئەم 
بنەڕەتییەوە  هـــۆکاری  دوو  بـــە  بێباوەڕییەش 
دەبەســـتێتەوە: یەکەم هۆکار ئەوەیە کە ئارێنت 
پێی وایە ماف هیـــچ پەیوەندیی بە مرۆڤبوونەوە 
نییە. چونکـــە بە بۆچوونی ئەم فەیلەســـووفە، 
مرۆڤ تەنیـــا کاتێک ماف دەســـتەبەر دەکات 
یاســـایی  لـــە چوارچێوەیـــی دەوڵەتێکی  کە 
ببێتە شـــارومەند  هەڵبەتە(  )دەوڵەتی خـــۆی 
بکات.  پێیەش ســـەروەری دەســـتەبەر  بەم  و 
دووهەم هـــۆکار ئەوەیە کە بـــە خوێندنەوەی 
یاســـاش و سەرجەم  تەنانەت دەوڵەتی  ئارێنت 
دامودەزگاکانی پەیوەندیـــداری بە هۆی ئەوەی 
هۆویەتێکی  و  کولتـــوور  نوێنەرایەتیی  خـــۆی 
باڵادەســـت  ئیتنێکێکی  بـــە  ســـەر  تایبەتی 
دەکات، ناتوانێـــت و ناخوازێت مافی یەکســـان 
و موعاملـــەی یەکســـان لـــە چوارچێـــوەی 
دامەزراوەی شـــارومەندی پێشکەشـــی هەموو 
هاووڵاتیـــان بکات. باشـــە چـــارە چییە و لەم 
پەیوەندییـــەدا ئارێنـــت دەڵێت چـــی؟ چارە 
هەر ئەوەیە کـــە ئەرەســـتوو دەیڵێت: “مرۆڤ 
بە هۆی ئـــەوەی ئاژەڵێکی سیاســـییە ناتوانێ 
هـــەر وەک مرۆڤیکی ئابســـتراکت و بێدەوڵەت 
بمێنێتـــەوە و لە چوارچێوەیـــی پڕاتیکی مافی 
مرۆڤدا، چاوەلەدەســـتی دەوڵەتانـــی خێرخواز 
چونکە  بەڵكـــوو  دانیشـــێت.  دەســـتەونەزەر 

ئامانجە کۆتایییەکـــەی )Telos( ئەوەیە کە بە 
ڕیگای بەشـــداری لە پرۆســـەی سیاسەت و لە 
پێناو گەیشـــتن بە بەختـــەوەری تەنیا چارەی 
ئەوەیە کە لە چوارچێـــوەی دەوڵەتێکی دادگەر 
بۆخۆی  شـــارومەندی  پێگەی  فەزیلەتمەنددا  و 
دەســـتەبەر بکات”. ئارێنت قســـەی ئەرەستوو 
دەســـەلمێنێت و دەڵێت، “ڕاســـتە دەبێت ببی 
بە شـــارومەند، بەڵام دەبێ شـــارومەندی خۆت 
بی و لە ژێـــر چەتری ســـەروەریی خۆتدا بەم 

ئامانجـــە بگەی”. 
لە کۆتاییدا، پێویســـتە بگوترێـــت کە جیهانی 
ئەمڕۆ لە ســـەد و نـــەوەد و حـــەوت )١٩٧( 
دەوڵەت/نەتـــەوەی ســـەربەخۆ بـــە فۆڕمـــی 
بە  دێـــت.  پێـــک  جیـــاوازەوە  ســـەروەریی 
دەستپێشـــخەرەی ئـــەم دەوڵەتانـــە و هەر لە 
دەوڵەت/نەتەوانە  ئـــەم  بەرژەوەنـــدی  پێنـــاو 
هێندێـــك پێکهاتـــەی هاوبەشـــی وەکـــوو 
ڕێکخـــراوی نەتەوە یەکگرتـــووەکان و یەکێتی 
ئوڕووپا دروســـت کـــراون. بەڵام ســـەرەڕای 
بنیاتنانـــی ئەم پڕۆژە هاوبەشـــانە یان تەنانەت 
کۆزمۆپۆلیت،  بزووتنـــەوەی  هێندێک  هەبوونی 
پەیوەندیـــی  ئەمرۆکـــەی  لـــە سیســـتەمی 
دەوڵەت/نەتەوە  دەرەوەی  لـــە  نێونەتەوەیـــی، 
هیچ مەکانێک لە سەرانســـەری ئـــەم جیهانە 
دەســـت ناکەوێت کـــە مرۆڤ مافـــە مەدەنی، 
سیاســـی و کۆمەڵایەتییەکانـــی خـــۆی تێدا 
دەســـتەبەر بکات. بە واتەیەکـــی دیکە ئەوەی 
هەیـــە دەوڵەت/نەتەوەی و هیچـــی دیکە. ئەو 
تاکـــەش کە هەیـــە شـــارومەندی دەوڵەتێکە 

نـــەک مرۆڤی بێ ناونیشـــان.
دیپلۆمات  فەیلەســـووف،  ڕوانگەیـــەوە،  لـــەم 
فەڕانسی  کۆنســـێڕڤاتیڤی  سیاســـەتمەداری  و 
 Joseph de Maistre( ژۆزێـــف دۆ مێتـــر
182119-1753( لـــە پێناو دەستنشـــانکردنی 

جیاوازییەکانـــی نێـــوان مرۆڤ و شـــارومەند 
دەڵێت: “مرۆڤی ئابســـتراکت، بەم شێوەیەی لە 
جاڕنامەی مافی مرۆڤـــی 1789دا هاتووە، هەر 
بوونی نییـــە. “لە ژیانی خۆمدا، فەڕانســـەوی، 

لە سایەی سەری  دیتووە.  ڕووســـیم  ئیتالیایی، 
مۆنتێســـکیۆ دەزانیـــن کە فارســـیش هەیە، 
بەڵام هەتـــا ئـــەو جێگایـــەی پەیوەندیی بە 
مرۆڤەوە هەیـــە، لە ژیانمدا تووشـــی نەبووم”. 
ناتوانێـــت چاوەڕوان  پێیـــەش کورد  بەم  هەر 
بێت کـــە ئێـــران، تورکیا، ســـووریا و عێڕاق 
لەم بـــازاڕە ئاڵـــۆزەی ڕۆژهەڵاتی نێوەڕاســـت 
لـــە پێگـــەی مرۆڤبوونەوە لێـــی نیزیک بنەوە 
و وەکـــوو مرۆڤ مافی پێشـــکیش بکەن. کورد 
ئەگـــەر دەیەوێت ئاســـیمیلە نەبێـــت، زیندوو 
بمێنێتـــەوە، ناســـنامەی خـــۆی بپارێزێت و 
هەروەهـــا لە چوارچێـــوەی شارســـتانییەتدا، 
ببیســـترێت،  مێژوودا  لاپەڕەکانی  لـــە  دەنگی 
تەنیا ڕێـــگای ئەوەیە وەکـــوو ژۆزێف دۆ مێتر 
دەڵێت کـــورد بێت، وەکوو ئەرەســـتوو دەڵێت 
ببێتە شـــارومەند لە چوارچێـــوەی دەوڵەتێکی 
ســـەروەردا و وەکـــوو ئارێنێـــت دەڵێت، بەڵی 
ببە بە شـــارومەندی خۆت و لـــە چوارچێوەی 
دەوڵەتێک  خۆتـــدا،  ســـەروەریی  دەوڵەتـــی 
کـــە وەکـــوو ئۆســـتین و کێلســـێن دەڵێن، 
یاســـای  چوارچێوەی  لـــە  ســـەروەرییەکەی 

نێونەتەوییدا بە ڕەســـمی ناســـرابێت. 

